
1. ᑐᓴᕐᑎᓯᕐᖄᕈᑏᑦ 
 

ᐃᓚᐅᑎᓪᓗᒍ ᕿᒥᕐᕈᔭᐅᓂᖓᓄᑦ ᐱᕙᓪᓕᐊᓂᖓᑕ ᓄᓇᕕᒻᒥ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓀᒍᑎᐅᑉ, ᐆᑦᑐᕋᐅᑎᒃ ᑐᕌᖓᔪᖅ 2021-2027-ᒧᑦ (ᑖᒃᑯᓇᓂ ᐃᒣᓕᔭᐅᔪᖅ "RMMP") ᐃᓄᓐᓂᒃ 
ᑐᑭᓯᓂᐊᕈᑕᐅᓯᒪᔪᖅ ᓄᓇᕕᒻᒥᐅᓂᒃ ᒪᓕᑦᓱᒍ ᐊᕙᑎᐅᑉ ᐱᐅᓂᖓᓄᑦ ᐱᖁᔭᖅ (ss. 53.13 – 53.16). 
ᑐᕌᒐᖓ ᑖᑦᓱᒥ ᐃᓄᓐᓂᒃ ᑐᑭᓯᓂᐊᕐᓂᓄᑦ ᑐᓴᕐᓯᐅᑎᐅᑉ ᓄᐃᑦᓯᓂᖅ ᐃᓱᒪᒋᔭᐅᔪᑦ 
ᐅᖃᐅᓯᕆᔭᐅᓯᒪᓂᖏᑦ ᑎᒥᓄᑦ ᐊᒻᒪᓗ ᓄᓇᓕᒥᐅᓄᑦ ᐊᑦᔨᒌᖕᖏᑐᑦ ᐃᓄᐃᑦ ᑐᑭᓯᓂᐊᕐᑕᐅᓂᖏᑦ 
ᐱᓇᓱᐊᕐᑕᐅᓂᖃᕐᑎᓗᒋᑦ. ᐃᓱᒪᒋᓚᐅᑯᑦᓱᒋᑦ ᐃᓘᓐᓇᑎᒃ ᐅᖃᐅᓯᐅᖃᑦᑕᓯᒪᔪᑦ ᐊᒻᒪᓗ 
ᖃᓄᐃᓕᖓᖁᔨᐅᑎᐅᓯᒪᔪᑦ, ᐊᓯᑦᔨᑐᕐᑕᐅᓚᖓᔪᖅ ᐆᑦᑐᕋᐅᑎᒃ ᐸᕐᓀᒍᑎᒃ ᑐᓂᔭᐅᓚᐅᕋᓂ RECYC-
QUEBEC-ᒧᑦ ᒪᓕᒐᕐᓂᒃ ᒪᓕᒍᑕᐅᒻᒪᖔᑕ ᕿᒥᕐᕈᔭᐅᓚᖓᓗᓂ, ᑭᖑᓂᖓᒍᓪᓗ ᐊᖏᕐᑕᐅᓚᖓᓗᓂ 
ᑭᖑᓪᓕᐸᐅᓕᕐᑎᓗᒋᑦ ᐸᕐᓀᓯᒪᐅᑎᐅᓚᖓᓂᖓ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (ᑫᐋᔩ) ᓄᓇᓕᓕᒫᓂ 
ᑲᑎᒪᔨᖏᓐᓄᑦ. 

2. ᐃᓄᓐᓂᒃ ᑐᑭᓯᓂᐊᕐᓃᑦ 
 

2.1 ᑐᑭᓯᓂᐊᕐᓃᑦ ᑲᔪᑎᑕᐅᓂᖏᑦ 
 

ᑫᐋᔩᑉ ᓄᓇᓕᓕᒫᓂ ᑲᑎᒪᔨᖏᑦ, ᐊᕐᖁᑎᒋᑦᓱᒋᑦ ᑎᓕᔨᐅᑎᖏᑦ ᐳᕐᑐᓂᕐᓭᑦ ᑲᑎᒪᔩᑦ, ᑲᔪᓯᑎᑦᓯᓯᒪᔪᑦ 
ᐆᑦᑐᕋᐅᑎᓂᒃ RMMP-ᓂᒃ ᓯᑉᑎᒻᐱᕆ 23, 2020-ᒥ, ᕿᒥᕐᕈᓚᐅᑯᑦᓱᒋᑦ. ᐆᑦᑐᕋᐅᑎᒃ ᐸᕐᓀᒍᑎᒃ 
ᐊᒻᒪᓗ ᑐᓴᕐᑎᓯᐅᑎᒃ ᐊᖏᕐᑕᐅᓂᖓᓂᒃ ᓂᕕᖕᖓᑕᐅᓯᒪᓚᐅᔫᑦ ᑫᐋᔩᑉ ᖃᕆᑕᐅᔭᒃᑯᑦ 
ᓄᐃᑕᑎᑦᓯᕕᖓᓂ.1 ᐃᓄᓐᓂᒃ ᑐᑭᓯᓂᐊᕐᓃᑦ ᐱᒋᐊᓚᐅᔫᑦ ᐅᓪᓗᐃᑦ 45 ᐊᓂᒍᕐᑎᓗᒋᑦ 
ᐱᓇᓱᐊᕈᓯᕐᑐᓱᑎᒃ ᐱᖓᓱᓂᒃ ᓅᕕᒻᐱᕆ 16-ᒥᑦ ᑎᓯᒻᐱᕆ 4, 2020-ᒥ. 

ᓯᓚᑖᓃᑦᑐᑦ ᑲᔪᓯᑎᑦᓯᔩᑦ ᑲᒪᖃᑕᐅᔪᑦ ᓄᓇᕕᓕᐊᕐᖃᔭᖕᖏᑐᑦ ᐊᒻᒪᓗ ᐃᓪᓗᐃᑦ ᐃᓗᐊᓂ 
ᑲᑎᒪᔪᖃᕆᐊᖃᕋᓂ ᑖᓐᓇ ᓇᓂᓕᒫᖅ ᖃᓂᒪᓐᓇᐅᑉ ᓯᐊᒻᒪᓯᒪᓂᖓ ᐱᑦᔪᑕᐅᑎᓗᒍ, ᑌᒪ 
ᐃᓱᒪᑦᓴᓯᐅᕆᐊᓪᓚᕈᑕᐅᒋᐊᖃᕐᓯᒪᔪᖅ ᐊᒻᒪᓗ ᐱᒋᐊᕐᑎᓗᒋᑦ ᐃᓄᓐᓂᒃ ᑐᑭᓯᓂᐊᕐᓃᑦ 
ᐅᓄᕐᓂᐸᐅᒐᓱᐊᕐᑐᑦ ᐃᓄᐃᑦ ᐊᒻᒪᓗ ᑎᒦᑦ ᑐᓴᐅᒪᑎᑕᐅᒋᐊᕐᑎᓗᒋᑦ. ᓄᐃᑕᐅᓚᕿᓯᒪᔪᑦ 
ᑕᑯᑦᓴᐅᑎᑦᓯᕗᖅ ᑖᓐᓇ ᑲᒪᒋᐊᕈᑎᐅᓚᐅᔫᖅ ᑌᒣᓕᖓᑎᓪᓗᒋᑦ ᐱᓚᕿᔭᐅᑦᓯᐊᕈᑕᐅᓯᒪᓂᖓ. 

 

2.2 ᑐᑭᓯᐅᑎᑦᓭᑦ ᐃᕐᐹᑎᕐᑕᐅᓂᖏᑦ 
 

ᐃᓱᐊᕐᓂᓴᐅᑎᒋᐊᕐᓱᒋᑦ ᑐᓴᐅᒪᐅᑎᖃᑎᖃᑦᓯᐊᓃᑦ ᐃᓄᐃᑦ ᑐᑭᓯᓂᐊᕐᑕᐅᓂᖏᓐᓄᑦ, ᓇᐸᑎᒐᖅ 
ᐋᕐᕿᑕᐅᓯᒪᓚᐅᔫᖅ ᑕᑯᑦᓴᐅᑎᑦᓯᔪᖅ ᐊᒻᒪᓗ ᑐᑭᓯᐅᑎᑦᓴᓄᑦ ᐃᓕᒪᕕᐅᑦᓱᓂ ᐊᓪᓚᓯᒪᔪᓃᑦᓱᑎᒃ 
ᓄᐃᑕᑎᑕᐅᑦᓱᑎᒃ ᑫᐋᔩᑉ Facebook-ᖓᑎᒍᑦ ᐊᒻᒪᓗ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᑎᒍᑦ.2  

ᐸᕐᓀᑕᐅᓯᒪᔪᑦ ᐱᓇᓱᐊᕐᑕᐅᓚᖓᑦᓱᑎᒃ ᑐᓴᕐᑕᐅᑎᑕᐅᖃᑦᑕᓚᐅᔫᑦ 12-ᓂ Facebook-ᑯᑦ 
ᓄᐃᑕᑎᑕᐅᔪᓂ, ᐃᓚᐅᑎᓪᓗᒋᑦ ᐃᕐᙯᑎᑦᓯᐅᑏᑦ, ᐊᒃᑑᐸ 13 ᐊᒻᒪᓗ ᑎᓯᒻᐱᕆ 84 ᐊᑯᓐᓂᖓᓂ. 
ᓄᓇᓖᑦ ᑐᓴᐅᑎᖏᑎᒍᑦ ᐅᖃᕐᑕᐅᖃᑦᑕᓱᑎᒃ 14-ᓂ ᑕᕐᕋᒥ ᓄᓇᓕᓐᓂ (ᓄᓇᓖᑦ ᑲᕙᒫᐱᖏᑦ), ᐊᒻᒪᓗ 
ᑕᕐᕋᒥᐅᑦ ᓂᐱᖓᒍᑦ ᓈᓚᐅᑎᒃᑯᑦ ᑐᓴᕐᑕᐅᑎᑕᐅᖃᑦᑕᓱᑎᒃ ᐱᓇᓱᐊᕈᓯᓂ ᐱᖓᓱᓂ ᐃᓄᐃᑦ 
ᑐᑭᓯᓂᐊᕐᑕᐅᓂᖃᕐᑎᓗᒋᑦ. ᐅᖃᐅᓯᕆᔦᑦ Facebook-ᑯᑦ ᓄᐃᑕᑎᑕᐅᔪᓄᑦ ᐱᕙᓪᓖᒋᐊᕈᑏᑦ 
ᐱᔭᐅᒐᓱᐊᕐᑐᓂᒃ ᐳᑯᑦᑕᐅᓚᐅᔪᒻᒥᔪᑦ. 

 

2.3 ᐃᓄᓐᓂᒃ ᑐᑭᓯᓂᐊᕐᓂᓄᑦ ᐱᐅᒃᑯᑏᑦ ᐊᒻᒪᓗ ᐱᓇᓱᐊᕐᑌᑦ 
 

ᐃᓄᐃᑦ ᑐᑭᓯᓂᐊᕐᑕᐅᓂᖏᑦ ᑲᔪᓯᑎᑕᐅᓚᐅᔫᑦ ᐊᒥᓱᐃᑎᒍᑦ ᐊᔪᐃᓐᓇᕈᑎᖃᖃᑦᑕᓚᐅᔫᑦ ᐃᓄᐃᑦ 
ᐅᓄᕐᓂᐸᐅᒐᓱᐊᕐᑐᑦ ᑐᓴᐅᒪᑎᑦᓯᐊᕋᓱᐊᕐᓱᒋᑦ ᖃᓂᒪᓐᓇᖅ ᐃᕐᐸᓯᑎᓗᒍ. ᑖᒃᑯᐊ ᐃᓚᖃᓚᐅᔫᑦ 
ᓄᐃᑕᐅᓂᖓᓂᒃ ᑐᑭᓯᐅᑎᑦᓴᑕᓕᐅᑉ ᑕᑯᓐᓇᕋᑦᓴᐅᑉ RMMP-ᒧᐊᖓᔪᑦ ᐊᒻᒪᓗ ᑐᑭᓯᓇᕐᑎᓯᐅᑎᖏᑦ 
ᐸᕐᓀᒍᑎᐅᑉ, ᑐᕌᕐᑕᐅᓯᒪᔪᓂᒃ ᑐᑭᓯᓂᐊᕐᓂᖃᖃᑦᑕᑎᓪᓗᒍ ᓄᓇᓕᓕᒫᓂ ᐱᒻᒪᕆᑦᑕᖏᓐᓂᒃ ᑎᒦᑦ ᐊᒻᒪᓗ 
ᖃᑭᒋᐊᕐᕖᑦ, ᑲᔪᓯᑎᑦᓯᒋᒃ ᒪᕐᕈᕕᑦᑑᒃ ᐃᑲᐅᕐᓂᑐᕐᑑᒃ ᐊᑐᓂᑦ ᐅᖓᓯᑦᑐᒦᑦᑐᓂᒃ ᑲᑎᒪᖃᑎᖃᕐᓂᖅ, 
ᖃᕆᑕᐅᔭᒃᑯᑦ ᓄᐃᑕᑎᑦᓱᒋᑦ ᐊᐱᕐᓲᑏᑦ ᑭᐅᔭᐅᖃᑦᑕᑎᓪᓗᒋᑦ ᓴᓃᑦ ᐊᐅᓚᑕᐅᓂᖏᓐᓄᐊᖓᔪᑦ 

ᓄᓇᕕᒻᒥᐅᑦ ᐃᓱᒪᒋᔭᖏᑦ ᐱᓚᕿᒋᐊᕐᓱᒋᑦ, ᐊᒻᒪᓗ ᖃᕆᑕᐅᔭᒃᑯᑦ ᐊᓪᓚᒍᑎᑎᒍᑦ ᐅᖄᒍᑎᖓᑎᒍᓪᓗ 
ᓄᑕᐅᓪᓕᕈᓐᓇᑐᓄᑦ, ᐊᕙᑎᒧᑦ, ᓄᓇᓄᑦ ᐊᒻᒪᓗ ᒥᕐᖑᐃᓯᕐᕕᓄᑦ ᐱᓇᓱᕝᕕᐅᑉ ᐃᓱᒪᒋᔭᒥᓂᒃ 
ᐅᖄᒍᓐᓇᑎᑦᓱᒋᑦ. 

ᑲᑎᑦᓱᑎᒃ 62 ᐱᔪᓐᓇᐅᑎᓖᑦ ᐃᓚᐅᔪᑦ ᐱᓯᒪᑦᓱᑎᒃ ᒪᕐᕈᐃᓂᑦ ᐅᖑᓯᑦᑐᒦᑦᑐᓂᒃ ᑲᑎᒪᑎᑦᓯᓃᓐᓂᑦ 
ᐊᒻᒪᓗ ᖃᐅᔨᓴᕈᑎᒥᑦ ᓵᓚᖃᐅᑎᑖᕐᑎᓯᕕᐅᒍᓐᓇᓚᐅᔫᑦ 12-ᓂᒃ ᓇᓚᐅᑦᓴᕋᑦᓴᑕᖃᕐᑎᓗᒍ. 5 

ᑐᑭᓯᑎᑦᓯᒋᐊᕈᑎᒃ ᑕᑯᓐᓇᕋᑦᓴᖅ ᐊᒻᒪᓗ ᐸᕐᓀᒍᑎᒥᒃ ᑐᑭᓯᑎᑦᓯᐅᑏᑦ ᓀᓪᓕᑎᕐᓯᒪᔪᑦ 
15 ᒥᓂᑦᔅᑐᕐᑐᖅ ᑐᑭᓯᑎᑦᓯᒋᐊᕈᑎᒃ ᑕᑯᓐᓇᕋᑦᓴᖅ ᐅᖃᐅᓯᖃᕐᕕᐅᔪᖅ ᐆᑦᑐᕋᐅᑎᒥᒃ ᐸᕐᓀᒍᑎᒥᒃ 
ᓄᐃᑕᑎᑕᐅᓚᐅᔫᖅ ᖃᓪᓗᓈᕐᑎᑐᑦ ᐊᒻᒪᓗ ᐃᓄᑦᑎᑐᑦ ᑫᐊᔩᑉ Facebook-ᖓᓂ ᐊᒻᒪᓗ YouTube-
ᑰᑎᑦᓯᕕᖓᓂ. ᐃᓄᐃᑦ ᑕᑯᒐᓱᐊᕈᓐᓇᖁᑦᓱᒋᑦ 141-ᓂᒃ ᖁᑉᐱᒐᓕᒻᒥᒃ RMMP-ᒥᒃ ᐸᕐᓀᒍᑎᒥᒃ, 
ᐱᖓᓲᔪᕐᑐᓂᒃ ᖁᑉᐱᒐᓕᒃ ᑐᑭᓯᑎᑦᓯᐅᑎᒃ ᓄᐃᑕᐅᓚᐅᔫᖅ ᐊᒻᒪᓗ ᐅᖃᐅᓯᐅᑉ ᐊᓯᐊᒎᓕᕐᑎᑕᐅᓯᒪᑦᓱᓂ 
ᐅᐃᒍᐃᑎᑐᑦ ᖃᓪᓗᓈᕐᑎᑑᑦ ᐊᒻᒪᓗ ᐃᓄᑦᑎᑐᑦ. ᐊᓪᓚᓯᒪᔪᐃᑦ ᓄᐃᑕᑎᑕᐅᓚᐅᔫᑦ ᑫᐋᔩᑉ 
ᖃᕆᑕᐅᔭᒃᑯᑦ ᑕᑯᓐᓇᑎᑦᓯᕕᖓᓂ6 ᐊᒻᒪᓗ Facebook-ᖓᑎᒍᑦ. ᖃᕆᑕᐅᔭᒃᑯᑦ ᐊᓪᓚᒍᑎᑎᒍᑦ 
ᑐᔫᑕᐅᓚᐅᔪᒻᒥᔪᖅ ᐃᓘᓐᓀᓄᑦ ᑎᒥᓄᑦ ᑲᒪᖃᑕᐅᒋᐊᖃᕐᑎᓗᒋᑦ ᓇᓪᓕᑳᕐᑕᐅᓯᒪᔪᓄᑦ ᑐᑭᓯᓂᐊᕐᓂᓂᒃ 
ᑲᒪᖃᑕᐅᒋᐊᖃᕐᑎᓗᒋᑦ. 

ᑐᑭᓯᓂᐊᕐᓂᓄᑦ ᑐᕌᕐᑕᐅᔪᑦ 
ᑲᑎᑦᓱᑎᒃ ᓄᓇᓕᓕᒫᓂ ᑎᒦᑦ ᐊᒻᒪᓗ ᑮᓇᐅᑦᔭᕆᐊᕐᕖᑦ, 13 ᓄᓇᒥᒃ ᑎᒍᒥᐊᕐᑏᑦ, ᐊᒻᒪᓗ 14 
ᓄᓇᓖᑦ ᑲᕙᒫᐱᖏᑦ ᖃᕆᑕᐅᔭᒃᑯᑦ ᐊᓪᓚᕕᐅᓚᐅᔫᑦ ᐃᓗᓕᖃᕐᑎᓗᒋᑦ ᐆᑦᑐᕋᐅᑎᒥᒃ ᐸᕐᓀᒍᑎᒥᒃ 
ᑐᑭᓯᑎᑦᓯᐅᑎᓂᒃ ᓀᓪᓕᑎᕐᓯᒪᔪᓂᒃ ᐊᒻᒪᓗ ᕿᓄᒍᑎᓂᒃ ᐊᑕᐅᓯᐅᑦᑎᑎᓪᓗᒋᑦ ᑲᑎᒪᑦᓯᒍᒪᐅᑎᓂᒃ 
ᑐᓴᕐᑕᐅᑎᓗᒍ ᐆᑦᑐᕋᐅᑎᒃ ᐸᕐᓀᒍᑎᒃ ᐊᒻᒪᓗ ᐱᓗᒋᑦ ᐅᖃᐅᓯᑦᓴᖏᑦ ᐃᓱᒪᒋᔭᖏᓪᓗ ᑭᒡᒐᑐᕐᑎᖏᑦᑕ. 
ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᐅᖄᒍᑎᒃᑯᑦ ᑲᑎᒪᓂᖃᖃᑦᑕᓚᐅᔫᖅ ᐃᓚᒋᑦᓱᒋᑦ 16 ᑎᒦᑦ 
ᑲᑎᒪᔭᐅᒍᒪᑦᓱᑎᒃ ᐊᖏᕐᓯᒪᔪᑦ, ᐊᑦᔨᒌᖕᖏᑐᓂ ᑲᑎᒪᕕᖃᕆᐊᕐᑐᓯᒪᖃᑦᑕᓱᑎᒃ (20 ᑲᑎᒪᓃᑦ 
ᐃᑲᐅᕐᓂᓕᒫᑉ ᓴᓂᐊᓃᑦᑐᓂᒃ ᑕᑭᓂᖃᖃᑦᑕᓱᑎᒃ): 

- ᑫᐋᔩ - ᐃᖏᕐᕋᑎᑦᓯᓂᕐᓄᑦ ᐱᓇᓱᕝᕖᑦ ᐃᓕᒃᑰᑎᕐᑐᑦ 
- Canadian Royalties (ᓄᓇᕕᒻᒥ ᐅᔭᕋᕐᓂᐊᑏᑦ) 
- ᐃᓅᓕᑦᓯᕕᒃ ᐋᓐᓂᐊᕕᒃ 
- ᐅᖓᕙ ᑐᓚᑦᑕᕕᒃ ᐋᓐᓂᐊᕕᒃ 
- ᑲᑎᕕᒃ ᐊᕙᑎᒧᐊᖓᔪᓂᒃ ᐊᔪᖀᒋᐊᕐᑏᑦ ᑲᑎᒪᔩᑦ 
- ᑲᑎᕕᒃ ᐃᓕᓴᕐᓂᓕᕆᓂᖅ 
- Desgagnés Transarctik Inc. ᐅᒥᐊᕐᕈᐊᖁᑎᓖᑦ 
- ᓄᓇᕕᒻᒥ ᐅᔭᕋᕐᓂᐊᕋᑦᓴᓂᒃ ᖃᐅᔨᓴᕐᓂᓄᑦ ᑮᓇᐅᔭᖁᑎᖃᕐᕕᒃ 

 
____________________________ 
1 ᐃᓄᓐᓄᑦ ᑕᑯᔭᑦᓴᖑᕐᑎᑌᑦ ᑫᐋᔩᑉ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᓂ https://www.krg.ca/en-CA/current-news/1039 
2 ᑕᑯᓗᒍ ᓂᕕᖓᑎᑕᑦᓴᖅ ᑖᒃᑯᐊ ᐃᓄᓐᓂᒃ ᑐᑭᓯᓂᐊᕐᓂᓄᑦ ᑐᓴᕐᑎᓯᐅᑏᑦ ᖁᑉᐱᒐᖏᑦᑕ ᓯᕗᓪᓕᐹᖓᓂ 
3 ᑐᓴᕐᑕᐅᑎᑕᐅᓂᖏᑦ ᑕᑯᔭᑦᓴᖑᕐᓂᖏᑦᑕ ᐆᑦᑕᕈᐅᑎᐅᑉ RMMP; 
https://www.facebook.com/kativikregionalgovernment/photos/a.471936623596399/789711745152217 
4  ᑐᓴᕐᑕᐅᑎᑕᐅᓂᖏᑦ ᓇᓚᐅᑦᓵᑐᓂ ᓵᓚᓖᑦ ᐊᒻᒪᓗ ᐃᓚᐅᖃᑦᑕᑐᑦ ᓇᑯᕐᒦᑕᐅᓂᖏᑦ: 
https://www.facebook.com/kativikregionalgovernment/photos/pcb.842186303238094/842185996571458/ 
5  ᐃᓚᐅᒍᓐᓇᓚᖓᒍᑎᒃ ᓇᓚᐅᑦᓵᑐᓄᑦ, ᑲᑎᒪᔪᓄᑦ ᐃᓚᐅᔪᑦ ᐃᓚᐅᓪᓚᕆᒋᐊᖃᓚᐅᔫᑦ ᐊᐱᕐᓱᓗᑎᒃ ᐅᕝᕙᓘᓐᓃᑦ ᐅᖃᐅᓯᑦᓴᒥᓂᒃ ᐅᖄᓗᑎᒃ. 
ᖃᐅᔨᓴᕐᓂᓄᑦ ᐃᓚᐅᔪᑦ ᐃᓗᐃᒃᑲᓂᒃ ᐱᑕᑦᓯᑐᐃᒋᐊᖃᓚᐅᔫᑦ ᖃᐅᔨᓴᕈᑎᓂᒃ ᐊᒻᒪᓗ ᓇᓂᔭᐅᒍᓐᓇᐅᑎᒥᓂᒃ ᓇᓗᓀᕐᓯᓗᑎᒃ. 
6 ᐱᑐᒍᑎᖓ ᑐᑭᓯᑎᑦᓯᒋᐊᕈᑎᐅᑉ ᑕᑯᓐᓇᕋᑦᓴᐅᑉ, ᐸᕐᓀᒍᑎᐅᑉ ᓇᓗᓀᕐᓯᐅᑎᑕᖏᑦ, ᖃᐅᔨᓴᕈᑎᒃ, ᐊᒻᒪᓗ ᐃᓘᓐᓇᑎᒃ ᐊᑑᑎᔪᑦ 
ᓄᐃᑎᑕᐅᖃᑦᑕᓚᐅᔫᑦ ᑫᐋᔩᑉ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᓂ: https://www.krg.ca/en-CA/current-news/1042  

- ᐃᓚᒌᓴᒃᑯᑦ - ᐱᓇᓱᕝᕕᖏᑦ ᐃᓕᒃᑰᑎᕐᑐᑦ: ᓂᐅᕕᕐᕕᓄᑦ ᑭᒡᒐᑐᕈᑏᑦ ᐊᒻᒪᓗ 
ᐅᕐᓱᐊᓗᓐᓂᐊᓂᕐᓄᑦ ᐊᒻᒪᓗ ᐃᖏᕐᕋᐅᑎᖃᕐᑎᓯᓂᕐᓄᑦ ᑭᒡᒐᑐᕐᕖᑦ 

- ᒪᑭᕝᕕᒃ (ᓴᓇᓂᖅ, ᐃᓄᑦᔪᐊᒥ ᐱᕈᕐᓰᕕᒻᒧᑦ ᐱᓇᓱᒐᖅ, ᓯᓚᐅᑉ ᐊᓯᑦᔨᕙᓪᓕᐊᓂᖓ) 
- ᓄᐊᔭᓐ ᓂᐅᕕᕐᕖᑦ 
- ᓄᓇᕕᒻᒥ ᒥᕐᖑᐃᓯᕐᕖᑦ 
- ᓄᓇᕕᒻᒥ ᐃᓗᓯᓕᕆᔨᒃᑯᑦ (ᓂᕿᓂᒃ ᐊᓯᐸᓐᓂᓄᑦ ᐱᓇᓱᒐᖅ) 
- ᐊᑯᓕᕕᐅᑉ ᑲᕙᒫᐱᖓ 
- ᑲᖏᕐᓱᐊᓗᑦᔪᐊᑉ ᑲᕙᒫᐱᖓ 
- ᐅᒥᐅᔭᐅᑉ ᑲᕙᒫᐱᖓ 

ᑖᒃᑯᐊ ᑲᑎᒪᓃᑦ ᐋᕐᕿᓱᕐᑕᐅᓯᒪᓚᐅᔫᑦ ᑐᓴᕐᑕᐅᑎᑕᐅᕕᒋᓂᐊᕐᑕᖏᓐᓂᒃ ᐆᑦᑐᕋᐅᑎᐅᑉ ᐸᕐᓀᒍᑎᐅᑉ 
(ᖃᕆᑕᐅᔭᒃᑯᑦ ᐊᑐᕐᓱᒍ PowerPoint ᐅᕝᕙᓘᓐᓃᑦ ᐅᖄᒍᑎᒃᑯᑦ ᐊᑐᕐᓱᒍ RMMP ᑐᑭᓯᐅᑎᑦᓴᑕᖓ 
ᓯᕗᓂᐊᒍᑦ ᑖᒃᑯᐊ ᐱᔭᐅᓯᒪᑎᑕᐅᖃᑦᑕᓚᐅᔫᑦ), ᐊᒻᒪᓗ ᑭᒡᒐᑐᕐᑎᖏᑦ ᑕᒪᒃᑯᐊ ᐅᖄᖃᑎᒋᑦᓱᒋᑦ. ᑖᒃᑯᐊ 
ᑎᒦᑦ ᓇᓪᓕᑳᕐᑕᐅᓯᒪᐅᑎᒋᓚᐅᔪᔭᖏᑦ ᐃᖏᕐᕋᓯᑎᑕᐅᒋᐊᓕᓐᓂᒃ ᐃᑲᔪᕐᑎᒋᔭᐅᓂᐅᔭᕐᓂᖏᑦ 
ᐅᖃᐅᓯᕆᔭᐅᑦᓱᑎᒃ ᐃᓚᐅᒍᒪᓂᖏᑦ ᑐᓂᕐᕈᓯᖃᑕᐅᓯᒪᕙᓪᓗᑎᒃ, ᐊᒻᒪᓗ ᖃᐅᔨᓴᕐᓂᖅ 
ᐱᔪᓐᓇᕋᔭᕐᓂᒥᓂᒃ. ᓄᓇᓕᓐᓂ ᐸᕐᓀᒍᑏᑦ ᑐᓴᕐᑕᐅᑎᑕᐅᓚᐅᔪᒻᒥᔪᑦ ᓄᓇᓖᑦ ᑲᕙᒫᐱᖏᓐᓄᑦ 
ᓱᕐᖁᐃᓯᒪᑦᓯᐊᕆᐊᖃᕐᓂᖏᓐᓄᑦ ᐅᐃᒪᓇᕐᑐᖁᑎᒥᓂᒃ ᑐᓴᐅᒪᔭᐅᑎᑦᓯᒋᐊᖃᕐᓂᖏᓐᓄᑦ. 

ᐅᖓᓯᑦᑐᒦᑦᑐᓂᒃ ᐃᓄᓐᓂᒃ ᑐᑭᓯᓂᐊᕐᓂᓄᑦ ᑲᑎᒪᑎᑦᓯᓃᑦ 
ᓯᕗᓪᓕᐹᖅ ᐃᓄᓐᓂᒃ ᑐᑭᓯᓂᐊᕐᓂᖅ ᑲᔪᓯᓯᒪᔪᖅ ᐊᓪᓕᕇᕐᑐᓂ, ᓅᕕᒻᐱᕆ 30-ᒥ, 7-ᒥᑦ 8-ᒧᑦ 
ᐅᓐᓄᑐᒃᑯᑦ, ᑕᕐᕋᒥᐅᑦ ᓂᐱᖓ ᓈᓚᐅᑎᑎᒍᑦ. ᑖᓐᓇ ᓈᓚᐅᑎᒃ ᑐᓴᕐᓴᐅᑎᑦᓯᓲᖅ ᐊᑕᐅᑦᓯᑯᑦ 14-ᓄᑦ 
ᓄᓇᓕᓐᓄᑦ. ᓯᕗᓪᓕᐹᒥ ᑐᓴᕐᑕᐅᑎᑕᐅᕐᖄᓚᐅᔫᖅ ᐸᕐᓀᒍᑎᒃ ᐃᓄᑦᑎᑐᑦ, ᑌᒪ ᖃᓪᓗᓈᕐᑎᑐᑦ. ᑌᒪ 
ᓈᓚᑦᑐᐃᑦ ᓯᕙᓂᕈᓐᓇᑎᑕᐅᓯᓂᐊᓕᕐᒪᑕ. ᖃᐅᔨᒪᑦᓴᐅᓚᐅᔪᖕᖏᑑᒐᓗᐊᖅ ᖃᑦᓯᓂᒃ ᑲᑎᓂᓖᑦ 
ᓈᓚᓚᐅᔪᒻᒪᖔᑕ, ᐱᖓᓲᔪᕐᑐᑦ ᐃᓄᐃᑦ ᐃᓚᐅᓚᐅᔫᑉ ᐊᐱᕐᓱᓱᑎᒃ ᐊᒻᒪᓗ ᐅᖃᐅᓯᑦᓴᒥᓂᒃ ᐅᖄᑦᓱᑎᒃ. 

ᑐᖓᓕᐊ ᑲᑎᒪᑎᑦᓯᓂᖅ ᑲᔪᓯᑎᑕᐅᓚᐅᔫᖅ Facebook-ᑎᒍᑦ ᑕᑯᑦᓴᐅᓴᐅᑎᒋᑦᓱᓂ ᐱᖓᑦᓯᑐᓂ, 
ᑎᓯᒻᐱᕆ 2-ᒥ 7-ᒥᑦ 8-ᒧᑦ ᐅᓐᓄᑐᒃᑯᑦ. ᑕᕝᕙᓂ, ᓯᕗᓪᓕᐹᒥ ᑐᓴᕐᑕᐅᑎᑕᐅᕐᖄᓚᐅᔫᖅ ᐸᕐᓀᒍᑎᒃ 
ᖃᓪᓗᓈᕐᑎᑐᑦ ᑌᒪ ᐃᓄᑦᑎᑐᑦ, ᑭᖑᓂᖓᒍᑦ ᐊᐱᕐᓱᕈᒪᔪᑦ ᐊᐱᕐᓱᕕᖃᕐᓂᐊᓕᕐᒪᑕ. ᓈᓚᑦᑐᐃᑦ 
ᐃᓱᒪᒋᔭᒥᓂᒃ ᑐᓴᕐᑕᐅᑎᑦᓯᒍᓐᓇᓚᐅᔫᑦ ᐅᖃᐅᓯᑦᓴᓂᒃ ᐊᓪᓚᕕᑦᑕᖓᓂ Facebook-ᒥ. ᑲᑎᓂᖃᓚᐅᔫᑦ 
23 ᓈᓚᑦᑐᐃᑦ ᑕᑯᑦᓴᐅᒌᕐᑎᑕᐅᔪᒥᒃ, ᑕᓪᓕᒪᑦ ᐃᓚᐅᓚᐅᔫᑦ ᐃᓱᒪᒋᔭᒥᓂᒃ ᐊᓪᓚᓱᑎᒃ, ᐊᒻᒪᓗ 300 
ᐅᖓᑖᓅᕐᑐᑦ ᖃᐅᔨᒐᓱᐊᕐᓂᐊᓕᕐᒥᒪᑕ ᑕᑯᑦᓴᐅᑎᑕᐅᔪᓂᒃ ᑭᖑᓂᖓᒍᑦ (ᑕᑯᓗᒍ ᐃᓚᒋᐊᕈᑎᒃ 1 
ᑭᑎᑦᓯᓯᒪᐅᑎᑕᓕᒃ). 

ᓴᓂᓐᓂᒃ ᐃᑦᑕᑯᓂᒃ ᐊᐅᓚᑦᓯᓂᕐᓄᐊᖓᔪᓂᒃ ᖃᐅᔨᓴᕐᓂᖅ 
ᖃᕆᑕᐅᔭᒃᑯᑦ ᖃᐅᔨᓴᕐᓂᖅ ᑐᔫᑕᐅᓚᐅᔫᖅ ᐱᒍᑕᐅᒋᐊᕐᓱᓂ ᓄᓇᓕᒥᐅᑦ ᐃᓱᒪᒋᔭᖏᓐᓂᒃ ᐆᑦᑐᕋᐅᑎᒧᑦ 
ᐸᕐᓀᒍᑎᒧᐊᖓᔪᒧᑦ ᐊᒻᒪᓗ ᒪᓕᒐᕐᑕᖏᓐᓄᐊᖓᔪᓄᑦ. ᖃᐅᔨᓴᕈᑎᒃ ᐱᑕᖃᓚᐅᔫᖅ 16-ᓂᒃ ᐊᐱᕐᓲᑎᓂᒃ 
ᐊᑦᔨᒌᖕᖏᑐᓄᐊᖓᔪᓂᒃ ᐊᒻᒪᓗ ᐱᑕᑦᓯᑐᕐᑕᐅᓚᐅᔪᑦᓱᓂ 52-ᓄᑦ ᐃᓚᐅᔪᓄᑦ. ᖃᐅᔨᔭᐅᓚᕿᐅᑎᐅᓚᐅᔫᑦ 
ᖃᐅᔨᓴᕐᓂᒧᑦ ᑕᑯᑦᓴᐅᑎᑕᐅᔪᑦ ᓇᓗᓀᕐᑐᓯᒪᑦᓱᑎᒃ ᐃᓚᒋᐊᕈᑎᒃ 1-ᒥ. 

3. ᐃᓱᒪᒋᔭᐅᔪᓂᒃ ᓀᓪᓕᑎᕐᓯᒪᔪᑦ ᑐᑭᓯᓇᕐᑎᓯᐅᑏᑦ 
 

ᐊᑦᔨᒌᖕᖏᑐᑦ ᐃᓱᒪᒋᔦᑦ ᐱᔭᐅᖃᑦᑕᓚᐅᔫᑦ ᐊᕕᑦᑐᑕᐅᓚᐅᔫᑦ ᓱᓇᓕᓐᑖᓂᖏᑦ ᐃᑉᐱᒋᑦᓱᒋᑦ 
ᑕᑯᑦᓴᐅᑎᑦᓯᔪᑦ ᐅᖃᐅᓯᕆᔭᐅᒋᐊᖃᖃᑦᑕᓚᐅᔫᓂᒃ. ᓱᓇᓕᑦᑖᓂᖏᑦ ᑕᑯᑦᓴᐅᑎᑕᐅᔪᑦ ᑐᑭᓕᕇᑦᑎᓱᒋᑦ 
ᐱᒻᒪᕆᐅᓂᕐᐹᑦ ᐱᒋᐊᕐᕕᐅᑎᓪᓗᒋᑦ, ᐅᖃᐅᓯᕆᔭᐅᓕᕐᕿᓂᕐᐸᐅᖃᑦᑕᓚᐅᔫᑦ ᓯᕗᓪᓕᐅᔨᑦᓱᒋᑦ. 
ᑕᕐᓯᑐᕐᓯᒪᔪᑦ ᓇᓗᓀᕐᑕᕕᓃᑦ ᓄᐃᑕᑎᑦᓯᔪᑦ ᐃᓚᐅᔪᑦ ᐅᖃᐅᓯᖏᓐᓂᒃ, ᐃᓱᒪᒋᔭᖏᓐᓂᒃ, 
ᖃᓄᐃᓕᒍᑎᖏᓐᓂᒃ, ᐊᒻᒪᓗ ᐊᐱᕐᓲᑎᖏᓐᓂᒃ ᐅᖓᓯᑦᑐᒦᑦᑐᑦ ᑲᑎᒪᑎᑕᐅᑎᓪᓗᒋᑦ ᐅᕝᕙᓘᓐᓃᑦ 
ᖃᐅᔨᓴᕈᑎᒦᑦᑎᓗᒋᑦ, ᑭᖑᓕᖃᕐᓱᑎᒃ ᓀᑦᑐᓂᒃ ᕿᒥᕐᕈᔭᐅᓯᒪᐅᑎᖏᓐᓂᒃ ᒋᐊᖃᕐᓂᖏᑦ. 
ᐅᖃᐅᓯᕆᔭᐅᔪᑦ ᑲᑎᕐᓱᑌᑦ ᑎᒥᓂᑦ ᑐᕌᖓᕕᐅᔪᑦ ᑐᑭᓯᓂᐊᕐᑕᐅᑎᓪᓗᒋᑦ ᐃᓕᔭᐅᓚᐅᔪᒻᒥᔪᑦ 
ᑐᑭᓯᓇᕐᑎᓯᐅᑎᓄᑦ, ᐃᓚᖃᖕᖏᓂᖏᑦ ᐱᓪᓗᑯᒋᐊᓕᓐᓂᒃ ᐋᕐᕿᒋᐊᕐᑕᐅᒍᑎᒋᒋᐊᓕᖏᓐᓂᒃ  RMMP, 
ᑌᒣᑐᐊᕐᒪᑕ ᐃᓕᔭᐅᖃᑦᑕᓚᐅᔪᖕᖏᑐᑦ ᑖᒃᑯᓇᓂ ᑐᓴᕐᑎᓯᐅᑎᓃᑦᑐᓴᐅᑎᓪᓗᒋᑦ ᐊᓪᓚᓯᒪᔪᕐᑕᖏᑦ 
ᐃᓗᓕᖏᑦ ᐅᕿᓐᓂᓴᐅᑎᒋᐊᕐᓱᒋᑦ.  

 

ᑫᓪᓗᑐᕐᓗᒋᑦ ᓄᓇᓖᑦ ᐊᕐᖁᑎᒋᓗᒋᑦ ᐃᑉᐱᒍᓱᓕᕐᑎᓯᒋᐊᕐᓃᑦ ᐊᒻᒪᓗ ᐅᕕᒃᑫᑦ ᑲᒪᖃᑕᐅᓂᖏᑦ 
• ᐃᑉᐱᒍᓱᓕᕐᑎᓯᒋᐊᕐᓂᖃᕆᐊᓕᒃ ᐊᑐᐃᓐᓇᓂᒃ ᑎᒎᓪᓚᓕᕐᕿᑎᑦᓯᓂᕐᓄᑦ ᐱᓇᓱᒐᕐᓂᒃ, 

ᐆᑦᑑᑎᒋᓗᒋᑦ ᓂᐅᕕᐊᑦᓴᕕᓃᑦ ᐃᓂᕐᑕᐅᓯᒪᔪᑦ ᒪᑐᒪᔭᐅᑦᓱᑎᒃ ᐃᑦᑕᑰᓕᕐᑎᓗᒋᑦ ᐃᓂᕐᓯᔩᑦ 
ᐅᑎᕐᑎᓯᒋᐊᖃᕐᓂᓄᑦ ᑲᒪᒋᔭᖃᕆᐊᖃᕐᓂᖏᓐᓄᑦ (EPR) ᐊᒻᒪᓗ ᐅᑎᕐᑎᑕᐅᒍᓐᓇᑐᑦ ᐃᓗᓕᓖᑦ 
ᐴᕕᓃᑦ. ᐃᑉᐱᒋᑦᓱᒍ ᖃᐅᔨᓴᕐᓂᖅ ᐊᐱᕐᓲᑎᑎᒍᑦ, ᐱᖓᓱᑦ ᐊᑕᐅᓯᓪᓗᐊᖏᑦᑕ ᐅᖓᑖᓄᑦ 
ᐅᑎᕐᑎᑕᐅᒍᓐᓇᑐᑦᓴᔭᓂᒃ ᐅᑎᕐᑎᓯᓲᒍᖕᖏᑐᑦ ᐱᑌᕈᓯᒪᔪᓂᒃ, 50%-ᖏᑦ ᖃᐅᔨᒪᓚᐅᔪᖕᖏᑐᑦ 
ᓄᐃᑕᓂᖏᓐᓂᒃ ᐃᑦᑕᑰᓕᕐᑐᓂᒃ ᐃᓂᕐᓯᔩᑦ ᐅᑎᕐᑎᓯᒋᐊᓖᑦ ᑲᒪᒋᔭᑦᓴᖏᑦᑕ 
ᐃᓂᓕᐅᕐᓯᒪᕕᖏᓐᓂᒃ, ᐊᒻᒪᓗ 20%-ᑲᓵᖏᑦ ᖃᐅᔨᒪᖕᖏᓚᕆᓚᐅᔫᑦ ᖃᓄᑐᐃᓐᓇᖅ 
ᐅᑎᕐᑎᓯᓂᕐᓄᑦ ᐱᓇᓱᐊᕐᑕᐅᔪᓂᒃ ᐅᖃᐅᓯᕆᔭᐅᑦᓱᑎᒃ ᐸᕐᓀᒍᑎᒥ.  

• ᓇᓪᓕᖏᓪᓘᓃᑦ ᑭᐅᔪᑦ ᐅᖃᓚᐅᔪᖕᖏᑐᑦ ᐃᑉᐱᒍᓱᓕᕐᑎᓯᒋᐊᕐᓂᓄᑦ ᐱᓇᓱᐊᕐᑕᐅᔪᑦ RMM-ᒧᑦ 
ᓄᓇᕕᒻᒥ ᓈᒻᒪᖏᒋᐊᖏᓐᓂᒃ. ᐃᓘᓐᓇᑲᓵᑎᒃ ᖃᐅᔨᓴᕈᑎᓂᒃ ᑭᐅᔪᑦ ᑐᑭᓯᐅᑎᑦᓴᒋᐊᓪᓚᓂᒃ 
ᑐᓴᕐᑎᑕᐅᒍᒪᓂᕋᓚᐅᔫᑦ ᓇᒧᖕᙰᒋᐊᖃᕐᐸᓂᐊᕐᒪᖔᒻᒥᒃ ᐃᑦᑕᑯᒥᓂᒃ. 

• ᐊᒥᓱᑦ ᐃᓱᒪᓂᕋᓚᐅᔫᑦ ᐊᓯᑦᔨᕙᓪᓕᐊᓂᕐᒥᒃ ᓱᖏᐅᑎᕐᖃᔭᖕᖏᓂᐅᑉ 
ᑲᔪᓯᑦᓯᐊᖃᔭᖕᖏᐅᑎᐅᒋᐊᖓᓂᒃ ᐃᖏᕐᕋᓯᑎᑦᓯᐊᓗᒍ ᐊᐅᓚᑦᔦᒋᐊᕐᓂᓄᑦ ᐸᕐᓀᒍᑎᐅᑉ. 

o ᑖᒃᑯᐊ ᐅᖃᐅᓯᕆᔭᐅᖃᑦᑕᓚᐅᔫᑦ ᓱᕐᖁᐃᓇᕐᑎᓯᔪᑦ ᐱᒻᒪᕆᐅᓂᖓᓂᒃ 
ᑲᔪᓯᑎᑦᓯᒋᐊᖃᕐᓂᐅᑉ ᒪᓕᒐᖅ 1-ᒥᒃ ᐊᐅᓚᑦᔦᓂᕐᓄᑦ ᐸᕐᓀᒍᑎᒥ ᓈᒻᒪᑐᓂᒃ 
ᐃᑉᐱᒍᓱᓕᕐᑎᓯᒋᐊᖃᕐᓂᒥᒃ ᐃᓘᓐᓀᓂᒃ ᑲᒪᒋᔭᖃᓲᓂᒃ ᑲᔪᓯᑎᑦᓯᔨᓂᒃ 
ᖃᓄᐃᓕᖕᖓᑕᐅᓯᒪᔪᓂᒃ ᒪᓕᒐᕐᓄᑦ ᐊᑑᑎᑎᑕᐅᓲᓂᒃ ᐊᓯᑦᔨᒋᐊᖃᕐᑎᓯᔪᓄᑦ, 
"ᑲᔪᓯᑎᓗᒍ ᐃᑉᐱᒍᓱᒍᓐᓇᓯᕙᓪᓕᐊᓂᕐᒥᒃ ᑲᔪᓯᑎᑦᓯᒋᐊᕐᓂᖅ ᓄᓇᓕᓐᓂ ᐊᑐᐃᓐᓇᓄᑦ 
ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ ᐋᕐᖀᓯᒪᐅᑎᓄᑦ.” 

• ᐅᕕᒃᑫᑦ ᑲᒪᓪᓚᕆᒍᓐᓇᑐᑦ ᐱᐅᓯᐅᒥᔭᐅᒋᐊᕐᓂᖓᓂᒃ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓄᑦ 
(RMM) ᐊᒻᒪᓗ ᐃᓚᐅᖁᔭᐅᓗᑎᒃ ᑐᖕᖓᓱᑦᑎᑕᐅᒍᓐᓇᓱᑎᒃ RMM ᑐᑭᑖᕋᓱᐊᕈᑕᐅᓕᕐᐸᑦ. 
ᐆᑦᑑᑎᒋᓗᒍ, ᐅᕕᒃᑲᖅ ᐊᖑᑎᒃ ᓴᓪᓗᒥᐅᖅ ᓵᓚᖃᐅᑎᑖᕐᓯᒪᔪᖅ ᓄᓇᖃᕐᑳᑐᕕᓃᑦ 
ᓱᑯᐃᔦᒍᑎᖏᓐᓂᒃ ᑕᑯᑦᓴᐅᑎᑦᓯᓂᕐᒧᑦ ᐊᑐᕆᐊᓪᓚᕋᑦᓴᑕᕐᕕᒧᑦ ᐱᓇᓱᒐᕐᒧᑦ ᓄᐃᓯᒪᔭᒥᓄᑦ. 

• ᓯᕗᓕᕐᑎᐅᓂᕐᒧᑦ ᐊᕙᑎᓕᕆᓂᕐᓂᒃ ᑲᒪᒋᔭᖃᕈᑏᑦ, ᐆᑦᑑᑎᒋᓗᒍ RMM, 
ᐱᕙᓪᓕᑎᑕᐅᒋᐊᕈᓐᓇᑐᖅ ᓴᐳᑦᔨᓯᒪᓗᒋᑦ ᐱᕙᓪᓕᐊᑎᑦᓯᓃᑦ ᓄᓇᓕᓐᓂ ᐱᓇᓱᒉᑦ 
ᐃᖏᕐᕋᓯᑎᑕᐅᓂᖏᓐᓂᒃ, ᐱᓗᐊᕐᑐᒧᒃ ᐅᕕᒃᑲᓄᑦ.  

• ᓄᓇᓕᓐᓂ RMM ᑲᑎᒪᔩᑦ ᓄᐃᑕᐅᒍᓐᓇᑐᑦ, ᐃᓚᐅᑎᓪᓗᒋᑦ ᐸᕐᓀᒍᑎᐅᑉ ᐃᑉᐱᒋᔭᐅᓂᖓᓄᑦ 
ᑲᑎᒪᔨᓄᑦ, ᑫᓪᓗᑐᕐᓗᒋᑦ ᓄᓇᓕᒥᐅᑦ ᐊᒻᒪᓗ ᐅᒃᕕᑫᑦ ᑲᒪᖃᑕᐅᓂᖏᑦ RMM-ᒥᒃ ᓄᓇᓕᒥᓂ. 

• ᑲᒪᒋᔭᖃᕆᐊᖃᕐᓂᖅ ᐊᐅᓚᑕᐅᓂᖏᓐᓂᒃ ᓴᓃᑦ ᐃᑦᑕᑯᐃᑦ ᐃᓗᐃᒃᑲᑎᒍᑦ ᐊᖏᕐᑕᐅᓯᒪᖕᖏᑐᑦ 
25%-ᖏᑦ ᖃᐅᔨᓴᕈᑎᓂᒃ ᑭᐅᔪᑦ ᑐᓴᕐᑕᐅᑎᓯᒪᓚᐅᔪᖕᖏᒪᑕ ᓄᓇᕕᒻᒥᐅᓕᒫᓄᑦ ᑖᒃᑯᐊ 
ᑲᒪᒋᔭᐅᒋᐊᖃᕐᓂᖏᓐᓂᒃ ᑲᑐᑦᔮᕆᔭᐅᓗᑎᒃ.  

o ᑌᒣᒻᒪᑦ, ᑐᑭᓯᐅᑎᑦᓴᒋᐊᓪᓓᑦ ᒪᓂᔭᐅᒋᐊᖃᕐᐳᑦ ᐊᖏᑦᓯᐊᕈᓐᓇᓯᑎᒋᐊᕐᓗᒋᑦ 
ᐃᓘᓐᓇᑎᒃ ᓴᓂᓕᐅᕐᑐᓕᒫᑦ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓂᒃ 
ᑲᒪᒋᔭᖃᕆᐊᖃᕐᓂᖏᓐᓂᒃ. 

• ᓄᓇᓕᓐᓂᒃ ᓴᓂᕐᓃᑦ ᐃᓚᐅᒋᐊᖃᕐᐳᑦ ᐸᕐᓀᒍᑎᒧᑦ, ᐊᒻᒪᓗ ᐃᓕᐅᕐᖃᑕᐅᓗᑎᒃ ᓄᓇᓕᓐᓂ 
ᓴᓂᒃᑯᕖᑦ. 

 

ᓯᓚᑐᐃᓐᓇᒥ ᐃᑯᐊᓚᓐᓯᓃᑦ ᐊᓯᖔᖏᓐᓄᑦ ᐊᓯᑦᔨᓗᒋᑦ 
• ᐃᓚᐅᔪᑦ ᐅᖃᓕᕐᕿᑖᖃᑦᑕᓚᐅᔫᑦ ᐳᔮᕓᓐᓯᐅᑉ ᒪᓕᒐᖏᓐᓂᒃ ᓯᓚᑐᐃᓐᓇᒥ ᓴᓂᓐᓂᒃ 

ᐃᑯᐊᓚᑦᓯᒍᓐᓇᑎᑦᓯᔪᓂᒃ. ᑖᒃᑯᐊ ᐊᒥᓱᑦ ᓈᒻᒪᖕᖏᓂᕃᖃᑦᑕᓚᐅᔫᑦ ᓄᓇᕕᒻᒧᑦ ᐊᕐᕌᒍᐃᑦ 
ᐊᒥᓱᑦ ᐊᓂᒍᕐᓯᒪᓕᕐᒪᑕ ᑯᐯᑉ ᓯᕿᓂᖓᓂ ᓯᓚᑐᐃᓐᓇᒥᒃ ᐃᑯᐊᓚᑦᓯᒍᓐᓇᓂᖅ 
ᓄᕐᖃᑎᑕᐅᓚᐅᕐᓯᒪᑎᓪᓗᒍ. ᑯᐯᒻᒥ ᑖᒃᓰᔭᕐᑎᐅᒐᒥᒃ, ᐅᑉᐱᕆᔭᓖᑦ ᑌᒣᑦᑐᓭᓐᓇᓂᒃ 
ᐱᕕᑦᓴᓯᐊᖃᖃᑕᐅᒋᐊᖃᕆᐊᒥᒃ ᐊᕙᑎᖏᑦ ᐳᔪᕐᑕᐅᑎᑕᐅᑦᑌᓕᓗᑎᒃ ᐊᓯᖏᑦ ᑯᐯᒻᒥᐅᑦ 
ᑌᒣᑕᐅᑎᑕᐅᑦᑌᓕᓲᒍᒻᒪᑕ.  

• ᒪᓕᒐᖅ 4, ᑐᕌᒐᓕᒃ ᕿᓂᕐᑕᐅᒋᐊᖃᕐᓂᖏᓐᓂᒃ ᐊᓯᖔᖏᑦᑕ ᓯᓚᒥ ᐃᑯᐊᓚᑦᓯᕙᓐᓃᑦ, 
ᐃᓱᒪᒋᔭᐅᔪᖅ ᐱᐅᔫᒋᐊᖓ, ᑭᓯᐊᓂ ᓈᒻᒪᒋᔭᐅᖕᖏᒥᑦᓱᓂ ᐊᓯᖏᓐᓄᑦ ᑭᐅᒪᖃᑦᑕᓚᐅᔫᓄᑦ 
ᐊᕐᕌᒍᓂᒎᖅ ᓯᑕᒪᐅᔪᖕᖏᒐᕐᑐᒋᐊᓪᓚᓂ ᐃᑯᐊᓚᑦᓯᓂᖅ ᑲᔪᓯᒍᓐᓇᑎᑕᐅᓂᐊᖏᓐᓈᒪᑦ. 
ᑐᖓᓕᖏᑦ ᐃᓚᒌᑦᑎᑐᑦ ᐅᑉᐱᕆᔭᓖᑦ ᑎᒥᒧᑦ ᐊᒻᒪᓗ ᐊᕙᑎᒧᑦ ᓱᒃᑯᓇᕆᐊᖓᓂᒃ ᐊᒻᒪᓗ 
ᑕᒉᓐᓇᖅ ᑲᔪᓯᒍᓐᓇᖏᕐᑎᑕᐅᖁᔨᓕᕐᓱᑎᒃ. ᐊᓯᖏᓪᓗ ᐅᑉᐱᕆᔭᓖᑦ ᐊᕐᖁᑎᒋᓗᒍ RMMP - 
ᒪᓕᒐᐅᖁᔭᐅᑦᓱᑎᒃ ᕿᓄᒍᐅᓯᒪᔪᑦ, ᓴᓂᓐᓂᒃ ᐊᕕᑦᑐᓯᒪᔪᓕᐅᕐᓂᖅ, ᐃᖏᕐᕋᓯᑎᑕᐅᖁᑦᓱᒍ 
ᐃᓘᓐᓀᓂ ᓄᓇᓖᑦ ᑲᕙᒫᐱᖏᓐ ᓱᓇᑦᓴᐅᖏᓪᓚᕆᑦᑐᑦ ᓴᓃᑦ ᑕᕐᕋᒥ ᓴᓂᒃᑯᕕᓐᓂ ᑭᓯᐊᓂ 
ᐃᓕᒪᒍᓐᓇᓯᒐᔭᕐᒪᑕ, ᐃᑯᐊᓚᑦᓯᓂᖅ ᑲᔪᓯᒍᓐᓇᑐᖅ ᐊᑯᓂᒋᐊᒃᑲᓂᖅ ᐃᑯᐊᓪᓚᕋᑦᓭᑦ 
ᐃᑯᓪᓚᑎᕐᓯᒪᑎᓪᓗᒋᑦ ᐊᒻᒪᓗ ᐃᑯᐊᓚᑦᓯᕖᑦ ᓯᕕᑭᓪᓕᑎᕐᓯᒪᓗᒋᑦ.  

• ᖁᑉᐸᓕᒫᖏᑦᑕ ᐅᓄᕐᓂᓴᖏᑦ ᖃᐅᔨᓴᕈᑎᓂᒃ ᑭᐅᖃᑦᑕᓚᐅᔫᑦ ᐅᑉᐱᕆᔭᓖᑦ ᓯᓚᑐᐃᓐᓇᒥ 
ᐃᑯᐊᓚᑦᓯᐸᓐᓂᐅᑉ ᓄᕐᖃᕆᐊᖃᓕᕐᓂᖓᓂᒃ ᐊᒻᒪᓗ ᐊᕙᑎᒧᑦ ᐱᐅᖕᖏᓂᖓᓂᒃ. ᑭᓯᐊᓂ, 
30%-ᖏᑦ ᑭᐅᒍᑏᑦ ᓄᐃᑕᑎᑦᓯᔪᑦ ᐃᓱᒫᓘᑎᖃᕐᓂᓂᒃ ᐃᑯᐊᓚᑦᓯᒍᓐᓇᖏᕐᓂᐅᑉ 
ᐃᓱᐃᓪᓖᓚᕿᒍᓐᓇᓂᖓᓂᒃ. 

o ᑌᒣᒻᒪᑦ, ᐃᑯᐊᓚᑦᓯᒍᓐᓇᖏᕐᓂᖅ ᑲᔪᓯᑎᓚᐅᕐᓇᒍ, ᐃᓱᐃᓗᑕᖅ 
ᖃᐅᔨᓴᕐᑕᐅᖄᕆᐊᖃᕐᐳᖅ ᖃᓄᓕᒫᖅ ᐋᕐᕿᓯᒪᑦᓯᐊᑎᑦᓯᐅᑎᑦᓭᑦ ᓇᓂᔭᐅᑦᓯᐊᓂᐊᕐᒪᑕ 
ᐱᓀᓗᑕᐅᑉ ᐃᓱᐊᕐᓂᓴᐅᓚᕿᐅᑎᒋᓂᐊᕐᑕᖏᑦ.  

o ᐅᓄᕐᓂᓴᖏᑦ ᒪᓕᒉᑦ ᐸᕐᓀᒍᑎᒥ ᑐᕌᒐᓖᑦ ᒥᑭᓪᓕᑎᕆᓂᕐᓂᒃ ᐅᓄᕐᓂᕆᓲᖏᓐᓂᒃ ᓴᓃᑦ 
ᐃᑦᑕᑯᐃᑦ ᓴᓂᒃᑯᕕᓐᓅᖃᕐᑕᐅᔪᑦ, ᐊᒻᒪᓗ ᑌᒣᑦᓱᑎᒃ ᐊᖏᓕᐅᒥᑎᑦᓯᕙᑦᑐᑦ ᓴᓂᓐᓂᒃ 
ᐃᑯᐊᓪᓚᑕᐅᒋᐊᓕᓐᓂᒃ.  

• ᐊᒥᓱᕕᑦᓱᑎᒃ, ᐊᑕᐅᓯᐅᑦᑎᑐᑦ ᐊᒻᒪᓗ ᑎᒦᑦ ᐅᖃᐅᓯᖃᖃᑦᑕᓚᐅᔫᑦ ᐃᓱᒪᒥᓂᒃ 
ᐃᓕᔭᐅᖁᔨᑦᓱᑎᒃ ᐃᑯᐊᓚᑦᓯᕕᒻᒥᒃ ᐃᓚᖃᕐᑎᓗᒋᑦ ᐆᓇᕐᓂᒥᒃ ᐸᕐᖄᕈᑎᑦᓴᒥᒃ 
ᐅᑎᕐᑎᓯᒍᓐᓇᕕᓕᓐᓂᒃ, ᒪᓂᔨᒍᓐᓇᕋᔭᕐᑐᒥᒃ ᐊᐅᒡᒐᑕᐅᓯᒪᒍᓐᓇᓂᕐᓴᓂᒃ ᐃᑯᐊᓚᓂᖏᑦᑕ, 
ᐃᑭᓪᓕᑎᕐᓯᒪᓗᒋᑦ ᐳᔪᕐᓗᐃᑦ ᓯᓚᒥ ᐃᑯᐊᓚᔪᑦ ᐊᓂᐊᑎᓲᖏᑦ, ᐊᒻᒪᓗ ᒥᑭᓪᓕᑎᕐᓗᒋᑦ 

ᐅᕐᓱᐊᓗᐃᑦ ᐊᑐᕐᑕᐅᓗᐊᕐᐸᓂᖏᓐᓂᒃ. ᐱᔭᕐᓃᓂᖓ ᑮᓇᐅᔭᖃᕐᑎᑕᐅᒍᑎᖏᑦᑕ ᑌᒣᑦᑑᑉ 
ᐱᓇᓱᒐᐅᑉ ᐅᖃᐅᓯᕆᔭᐅᓚᐅᔪᒻᒥᔪᖅ.  

• ᐊᒥᓱᑦ ᑕᑯᒍᒪᓂᕋᓚᐅᔫᑦ ᓴᓃᑦ ᓴᐅᔭᐅᕙᓐᓂᖏᓐᓂᒃ ᐃᑯᐊᓪᓚᑕᐅᒍᓐᓀᓗᑎᒃ, ᐊᓯᖏᓐᓂ ᑯᐯᒻᒥ 
ᓴᓃᑦ ᑌᒣᑕᐅᓲᒍᒻᒪᑕ ᐊᑦᔨᕆᔭᐅᓗᑎᒃ. 

• ᐊᓯᖏᑦ ᓴᓂᓕᒫᓂᒃ ᐃᑦᑕᑯᓕᒫᓂᒃ ᓱᔪᕐᖃᔭᖕᖏᑐᑦᓴᔭᓂᒃ ᐅᕝᕙᓘᓐᓃᑦ 
ᐊᑐᕆᐊᓪᓚᕋᑦᓴᓕᐊᒍᕐᖃᔭᖕᖏᑐᓂᒃ ᓄᓇᓕᓐᓂ ᑐᔫᑕᐅᖃᑦᑕᖁᔨᓚᐅᔫᑦ ᑯᐯᑉ ᓯᕿᓂᖓᓄᑦ.  

• ᐃᑯᐊᓪᓓᓂᐅᔭᕐᓂᓗ ᐊᓯᒋᒻᒥᓱᓂᐅᒃ ᐃᓱᐃᓪᓕᖓᓲᖅ ᐃᑯᐊᓚᑦᓯᓂᕐᒧᑦ ᑌᒣᑕᐅᑦᓱᓂ. 
ᐃᓚᖓᓐᓂ, ᓄᓇᓖᑦ ᑲᕙᒫᐱᖏᑦ ᐊᐅᒡᒉᓯᒪᒋᐊᖃᓲᒍᒻᒪᑕ ᐃᑯᐊᓚᔪᓂᒃ ᑕᕐᕋᒥ ᓴᓂᒃᑯᕕᓐᓂ 
ᓯᓚᑖᓅᕐᑎᓯᑦᑌᓕᑦᓱᑎᒃ.  

ᓱᔪᓲᑦᓴᔭᓄᑦ ᐊᒻᒪᓗ ᐱᕈᕐᓰᕕᓐᓂᒃ ᓄᐃᑎᕆᓂᕐᓄᑦ ᐱᓇᓱᒉᑦ 
• 86% ᐅᓄᕐᓂᓴᖏᑦ ᖃᐅᔨᓴᐅᑎᓂᒃ ᑭᐅᔪᑦ ᓈᒻᒪᓴᓚᐅᔫᑦ ᐃᖏᕐᕋᓯᑎᑕᐅᓂᖏᓐᓂᒃ ᓄᓇᓕᓐᓂ 

ᓱᔪᓲᑦᓴᔭᓂᒃ ᓯᕐᒥᓯᐊᓕᐅᕐᓂᓄᑦ ᐱᓇᓱᒐᕐᒥᒃ.  
• ᐊᒥᓱᑦ ᑕᕐᕋᒥ ᓄᓇᓖᑦ ᐱᕈᕐᓰᕕᓕᐅᕐᓂᓂᒃ ᐱᓇᓱᒐᓖᑦ ᐅᕝᕙᓘᓐᓃᑦ ᓄᐃᑦᓯᒍᒪᑦᓱᑎᒃ. 

o ᑌᒣᓚᖓᒍᑎᒃ, ᑭᖕᖒᒪᑦᓯᓚᖓᔪᑦ ᓯᕐᒥᒥᒃ ᐊᒻᒪᓗ ᓯᕐᒥᓴᓂᒃ ᐃᓚᐅᕐᑐᑕᐅᓯᒪᔪᓂᒃ. 
ᓯᕐᒥᓯᐊᓕᐅᕐᓂᒧᑦ ᐱᓇᓱᒐᖅ ᐃᓕᒪᑎᑕᐅᑦᓯᐊᕈᓐᓇᑐᖅ ᐱᕈᕐᓰᕕᒻᒧᑦ ᐱᓇᓱᒐᕐᒧᑦ 
ᑭᖕᖒᒪᓇᕐᓂᖏᓐᓂᒃ ᑕᒡᒐᐅᑎᑦᓯᓚᕿᐅᑕᐅᒍᓐᓇᑲᒥ, ᐃᒣᑕᐅᑦᓯᐊᐸᑕ: ᓄᐃᑎᕐᑌᑦ 
ᐱᐅᔪᒻᒪᕆᐅᓗᑎᒃ, ᐆᑦᑑᑎᒃ ᓱᓇᑦᓴᔭᐅᓂᖏᑦᑕ ᐊᕕᑦᑐᑕᐅᑦᓯᐊᓗᑎᒃ ᐃᓚᐅᔪᓄᑦ 
(ᐊᑕᐅᓯᐅᑦᑎᑐᓄᑦ ᐊᒻᒪᓗ ᑎᒥᓄᑦ); ᓯᕐᒥᓯᐊᓕᐅᕐᓂᐅᑉ ᐱᕙᓪᓕᐊᑎᑕᐅᓂᖓ 
ᐊᐅᒡᒐᑕᐅᓯᒪᑦᓯᐊᐸᑦ; ᐊᒻᒪᓗ ᓯᕐᒥᓯᐊᖅ ᐃᓂᕐᑕᐅᓚᕿᔪᖅ ᕿᒥᕐᕈᑕᐅᓚᖓᑉᐸᑦ 
ᐱᕈᕐᓯᐊᕆᔭᐅᓚᖓᔪᓄᑦ ᐊᑐᕐᑕᐅᓚᐅᕐᑎᓇᒍ. 

• ᐆᒪᔪᐃᑦ ᐊᐅᓚᑕᐅᓂᖏᑦ ᑌᒪᖕᖓᓂᑦ ᐃᓱᒫᓘᑕᐅᒍᓐᓀᖃᔭᖕᖏᒪᑕ, ᓱᔪᓲᑦᓴᔭᓂᒃ 
ᑲᒪᒋᔭᖃᑦᓯᐊᓂᖅ ᐆᒪᔪᓄᑦ ᐅᓂᖔᕆᔭᐅᓚᕿᓂᐊᖕᖏᑐᑦ ᓇᓪᓕᑳᕐᑕᐅᒋᐊᓖᑦ. 

• ᓂᕆᔭᑦᓴᓂᒃ ᐃᒻᒥᓂᒃ ᓄᐃᑎᕈᓐᓇᓂᖅ ᐅᓄᕐᓯᐅᒥᔭᐅᒍᓐᓇᑐᖅ ᐊᕐᖁᑎᒋᓗᒋᑦ ᐊᓇᕐᕋᒥᓂ 
ᓱᔪᑦᓯᐊᓕᓐᓄᑦ ᓯᕐᒥᓯᐊᓕᐅᕈᑎᑦᓴᓂᒃ ᐊᒻᒪᓗ ᓄᐃᑎᕐᓗᒋᑦ ᐱᕈᕐᓰᕕᐊᕈᐃᑦ ᑐᕌᖓᔪᑦ 
ᐊᓇᕐᕋᕆᔭᕐᓂ ᓂᕆᔭᑦᓴᓂᒃ ᐃᓂᕐᓯᕕᐅᒍᓐᓇᓯᓗᑎᒃ.  

ᐅᑎᕐᑎᑕᐅᓂᖏᑦ ᐊᑐᕆᐊᓪᓚᕋᑦᓭᑦ ᐃᑦᑕᑯᐃᑦ 
• ᖃᐅᔨᓴᐅᑎᓂᒃ ᑭᐅᔪᑦ ᑕᑕᒥᓐᓇᑐᐃᓐᓇᓚᐅᔫᑦ ᓴᐳᑦᔨᓯᒪᓂᖏᑦ ᐃᑭᓪᓕᑎᕆᓂᕐᒥᒃ ᓴᓂᑦᑕᓃᑦ 

ᓱᒐᓗᓗᐊᖕᖏᓂᕐᓴᐅᓚᕿᒐᔭᕐᓂᖏᓐᓄᑦ ᒪᓂᓗᒋᑦ ᓄᑖᑦ ᐊᐅᓚᑦᓯᓂᕐᓄᑦ ᐱᕕᑦᓴᐅᒍᓐᓇᑐᑦ, 
ᐆᑦᑑᑎᒋᓗᒋᑦ ᐃᑦᑕᑯᓂᒃ ᐊᑐᕆᐊᓪᓚᕋᑦᓴᑕᕐᓃᑦ. 

• ᐊᒥᓱᑦ ᐃᓚᐅᔪᑦ ᑕᑯᒍᒪᒐᔭᕐᑐᑦ ᐋᕐᕿᓯᒪᐅᑎᒥᒃ ᓄᐃᑕᐅᔪᒥᒃ ᐳᑯᑦᑕᐅᖃᑦᑕᓯᑎᓪᓗᒋᑦ 
ᐃᑦᑕᑯᐃᑦ ᐊᑐᕆᐊᓪᓚᕋᑦᓴᑖᕆᔭᐅᒍᓐᓇᑐᑦ, ᐱᓗᐊᕐᑐᒥᒃ ᐃᓪᓓᒍᑎᑦᓴᔦᑦ, ᐊᕙᑎᒥᒃ 
ᓱᒃᑯᐃᕙᓪᓕᐊᓚᕆᒻᒪᑕ ᐃᒋᑕᐅᒐᒥᒃ ᐊᒻᒪᓗ ᓯᓚᑐᐃᓐᓇᒥ ᐃᑯᐊᓪᓚᑕᐅᑦᓱᑎᒃ, ᐅᕝᕙᓘᓐᓃᑦ 
ᓴᒃᑯᑕᐅᑐᐃᓐᓇᓱᑎᒃ ᓄᓇᑐᐃᓐᓇᒧᑦ.  

• ᐱᔭᐅᒐᔭᕐᓂᖓ ᓴᕕᕋᔭᕐᓂᒃ ᓇᕐᓂᑐᕐᓗᒋᑦ ᐊᑐᕋᑦᓴᖑᕆᐊᓪᓚᓗᒋᑦ ᓵᓪᓕᑎᕆᐅᑎᐅᑉ 
ᐅᖃᐅᓯᕆᔭᐅᓚᐅᔫᖅ. ᑕᑯᒍᒥᓇᖕᖏᓂᖏᑦ ᑲᑎᕐᓱᓯᒪᔪᓂᒃ ᐃᑦᑕᑯᓂᒃ ᓴᕕᕋᔭᕕᓂᕐᓂᒃ 
ᓄᓇᓕᓐᓂ ᐊᒻᒪᓗ ᑕᕐᕋᒥ ᓄᓇᓖᑦ ᓴᓂᒃᑯᕕᖏᓐᓂᒃ ᐅᖃᕐᑕᐅᓕᕐᕿᑖᖃᑦᑕᓚᐅᔫᖅ.  

• ᐱᒐᓱᐊᒻᒪᕆᓐᓇᐸᓐᓂᖓ ᐊᐅᓪᓚᑎᑕᐅᒐᓱᐊᕐᓂᖏᑦᑕ ᑖᒃᑯᐊ ᐊᑐᕆᐊᓕᕐᕿᒍᓐᓇᑐᑦ ᐃᑦᑕᑯᐃᑦ, 
ᐃᓚᐅᑎᓪᓗᒋᑦ ᐅᑎᕐᑎᑕᐅᒍᓐᓇᑐᑦ ᐃᓗᓕᓖᑦ ᐴᕕᓃᑦ, ᐊᖏᔪᒻᒪᕆᐅᕗᖅ. ᐅᓪᓗᒥ 
ᐃᓗᓕᐊᓗᐃᑦ ᐊᐅᓚᑕᐅᔪᑦ ᑐᕐᖁᓯᒪᕕᖏᑦ ᐊᒥᒐᓗᐊᕐᑐᑦ ᑖᒃᑯᐊ ᑐᕐᖁᓯᒪᕕᑦᓴᖏᑦ 
ᐅᒥᐊᕐᕈᐊᑰᕐᓗᑎᒃ. ᓂᐅᕕᕐᕖᑦ ᐊᑐᕆᐊᓪᓚᕋᑦᓴᓂᒃ ᐳᑯᓐᓂᓂ ᐱᓇᓱᒐᕐᓄᑦ ᐃᓘᓐᓀᓄᑦ 
ᐃᓚᐅᕐᖃᔭᖕᖏᓂᕋᓚᐅᔫᑦ ᐅᓪᓗᒥ ᑕᒪᓐᓇ ᐱᐅᓯᐅᕙᑦᑎᓗᒍ ᐊᒻᒪᓗ ᖃᓄᐃᓕᒍᑎᑦᓴᓄᑦ 
ᐃᓱᒪᑦᓴᓯᐅᕈᑎᖃᕆᐊᖃᕐᓱᑎᒃ ᐅᕝᕙᓘᓐᓃᑦ ᓄᑖᓂᒃ ᐋᕐᕿᓯᒪᐅᑎᐅᓚᖓᔪᓂᒃ ᓄᐃᑦᓯᓗᑎᒃ 

(EPR ᓂᐅᕕᐊᑦᓴᓕᕕᓃᑦ ᐃᑦᑕᑰᓕᕐᑐᓂᒃ ᐅᑎᕐᑎᓯᓂᖏᓐᓄᑦ ᐱᓇᓱᒐᖅ - ᐃᓚᐅᑎᑦᓯᒋᐊᕕᑦᑐᖅ 
ᐃᑯᒪᐅᑎᒨᕐᑐᕕᓂᕐᓂᒃ ᐃᓪᓘᑉ ᐱᐅᒃᑯᑎᕕᓂᖏᓐᓂᒃ, ᐅᑎᕐᑎᑕᐅᒍᓐᓇᑐᑦᓴᔭᓂᒃ, 
ᑲᑎᕐᓱᐊᒍᓂᖏᓐᓂᒃ ᐃᑦᑕᑯᐃᑦ ᓄᑕᐅᓪᓕᑎᕐᑕᐅᒍᓐᓇᑐᑦ, ᐊᓯᖏᓪᓗ ᐃᑦᑕᑯᐃᑦ, ᐊᓯᖏᓪᓗ). 

ᓄᐃᑎᕐᓗᒋᑦ ᓴᓇᕐᕓᓯᒪᕕᑦᓴᒋᐊᓪᓓᑦ 
• ᐃᓱᐃᓗᑕᖅ ᓴᓇᕐᕓᕕᑦᓴᖃᑦᓯᐊᖏᓐᓂᖅ ᐅᖃᕐᑕᐅᓕᕐᕿᑖᖃᑦᑕᓚᐅᔫᖅ ᑐᑭᓯᓂᐊᕐᓂᓂ. 

ᓴᓇᕐᕙᓯᒪᕖᑦ ᓄᑖᓂᒃ ᐃᓪᓗᓕᐅᕈᑎᑦᓭᑦ ᐊᒥᐊᒃᑯᕕᓂᖏᑦ ᐅᕝᕙᓘᓐᓃᑦ ᐃᑦᑕᑯᐃᑦ 
ᐊᐅᓪᓚᑐᑦᓴᓕᐊᕆᔭᐅᔪᑦ ᓇᓃᕝᕕᓴᖃᓲᒍᖕᖏᒪᑕ, ᐃᓘᓐᓀᓂ ᓄᓇᓕᓐᓂ ᓴᓇᕐᕙᓯᒪᔨᐊᖃᕐᕖᑦ 
ᐊᒥᒐᕐᑐᑦ. ᐊᑐᐃᓐᓇᐅᖏᓐᓂᖏᑦ ᓈᒻᒪᑐᑦ ᐅᒥᐊᕐᕈᐊᑰᕐᑐᑦ ᐴᖏᑦ ᐊᒻᒪᓗ ᐸᕐᖄᑐᑦ 
ᐃᑎᕐᓯᒪᕕᑦᓭᑦ ᐅᖑᒪᔭᐅᕕᒋᒐᔭᕐᑕᖏᑦ ᐃᓘᓐᓇᑎᒃ ᐊᑐᕋᑦᓴᕆᐊᓪᓚᖑᕐᑐᓭᑦ ᓴᓇᒐᑦᓭᑦ ᐊᒻᒪᓗ 
ᐃᑦᑕᑯᐃᑦ ᓴᓇᓂᑯᐃᑦ ᐊᓯᐸᑦᑕᐅᑕᐃᓐᓇᓚᕿᕙᑦᑐᑦ.  

• ᐃᓚᖓᓐᓂ ᐱᔭᕆᐊᑭᑦᓴᓂᕐᓴᐅᓲᑦ ᑎᒦᑦ ᐊᐅᓚᑕᐅᔨᐊᖃᕆᐊᒥᒃ ᐃᓪᓗᓴᕐᓂᒃ ᐃᓕᒃᑯᑦ 
ᐴᕐᑐᓯᒪᔪᓂᒃ (ᐃᕐᓯᕕᓐᓃᓱᑎᒃ ᐊᓂᐊᒌᒃᑯᓯᕐᑐᓯᒪᑦᓱᑎᒃ ᓴᕕᕋᔭᕐᓂᒃ ᕿᓚᑦᓯᒪᔪᓂᒃ, ᑌᒪ 
ᐃᑦᑕᑯᓄᑦ ᐊᒥᓲᓪᓗᕿᑎᐅᓂᐊᓕᕐᒪᑕ) ᐅᒥᐊᕐᕈᐊᑰᕐᑐᑦ ᐴᕌᓗᖏᓐᓃᑐᓂᒥᑦ 
ᓇᓃᕝᕕᓴᖃᓚᖓᖕᖏᒪᑕ ᓴᓇᕐᕙᓯᒪᑦᓯᐊᓗᑎᒃ ᐊᑐᕐᑕᐅᖏᓐᓂᒥᓂ.  

ᑫᓪᓗᑐᐃᓂᖅ ᐊᑐᕆᐊᓕᕐᕿᒍᓐᓇᓂᕐᓂᒃ 
• ᐊᒥᓱᐃᓄᑦ, ᐅᖃᕐᑕᐅᖃᑦᑕᓚᐅᔫᖅ ᐊᑐᕆᐊᓕᕐᕿᓃᑦ ᐃᑲᔪᕐᓯᒪᐅᑎᐅᒍᓐᓇᓂᖏᓐᓂᒃ 

ᐱᐅᓭᒍᓐᓇᐅᑎᐅᓗᓂ RMM-ᒥᒃ ᓄᓇᓕᓕᒫᓂ. ᐊᓪᓛᑦ, ᑭᓇᑐᐃᓐᓇᖅ ᐊᑐᕆᐊᓕᕐᕿᒍᓐᓇᒪᑦ 
ᐊᒻᒪᓗ ᐊᓯᖔᖏᓐᓂᒃ ᐊᑐᕈᓐᓇᐅᑎᑖᕐᑎᓯᓗᓂ ᐊᒥᓱᐃᓂᒃ ᓱᓇᑐᐃᓐᓇᓂᒃ 
ᓴᓂᒃᑯᕕᓐᓅᑕᐅᖕᖏᓚᕿᓗᒋᑦ. 

• ᐱᑕᖃᖕᖏᓗᐊᕐᓂᖏᑦ ᐱᖁᑎᒻᒪᕇᑦ ᐱᒻᒪᕆᐅᑦᓱᓂ ᐊᕝᕕᐊᓗᑕᐅᕗᖅ 
ᐊᑐᕆᐊᓕᕐᕿᖃᔭᖕᖏᑑᑎᑦᓯᐅᑕᐅᑦᓱᓂ. ᑭᖕᖒᒪᓇᕐᓂᖏᑦ ᐃᓂᑦᓴᖃᑦᓯᐊᑎᑦᓯᕕᑦᓭᑦ, 
ᐆᑦᑑᑎᒋᓗᒋᑦ ᐊᑭᑭᑦᑐᓂᒃ ᓂᐅᕕᕐᕕᒃ ᐊᓐᓄᕌᓂᒃ ᐊᒻᒪᓗ ᒥᑭᔪᕐᓚᓂᒃ ᓱᓇᑐᐃᓐᓇᓂᒃ, ᐊᒻᒪᓗ 
ᓄᑕᐅᓪᓕᕈᓐᓇᑐᓂᒃ ᑲᑎᕐᓱᐃᕕᒃ ᐅᕝᕙᓘᓐᓃᑦ ᐊᖏᔪᕐᓚᐅᓂᕐᓴᓂᒃ ᐊᑐᕆᐊᓪᓚᕋᑦᓴᓂᒃ 
ᑲᑎᕐᓱᐃᓯᒪᕕᒃ, ᐃᓘᓐᓀᓂ ᓄᓇᓕᓐᓂ ᐅᖃᕐᑕᐅᓕᐅᒥᔮᖃᑦᑕᓚᐅᔫᑦ.  

ᐱᐅᓯᒋᐊᕐᓗᒋᑦ ᐊᐅᓚᑕᐅᓂᖏᑦ ᓴᓂᒃᑯᕖᑦ 
• ᐊᒥᓱᑦ ᐃᓚᐅᔪᑦ ᑐᓴᕐᑎᓯᓪᓚᕆᒋᐊᖃᑦᑕᓚᐅᔫᑦ ᐱᒻᒪᕆᐅᓂᖓᓂᒃ ᑎᓕᐅᕐᑕᐅᓯᒪᔪᒥᒃ ᓄᓇᓕᓐᓂ 

ᐱᓇᓱᑦᑎᒥᒃ ᐊᐅᓚᑦᓯᔨᖃᕆᐊᖃᕐᓂᐅᑉ ᑕᕐᕋᒥ ᓴᓂᒃᑯᕕᓐᓂᒃ ᐊᒻᒪᓗ ᓇᔪᖏᓐᓇᕕᖃᕐᓗᓂ 
ᐃᑲᐅᕐᓂᓂ ᓴᓃᑦ ᐊᓂᑕᐅᕕᖏᓐᓂ ᐊᑐᐃᓐᓇᐅᖏᓐᓇᓗᓂ, ᐱᓗᐊᕐᑐᒥᒃ ᐊᑭᓖᑎᑦᓯᔨᐅᓗᓂ 
ᓴᓂᒃᑯᕕᒻᒧᑦ ᐱᑕᑦᓰᒍᑎᒥᒃ ᐊᑭᓖᕙᑦᑎᓗᒋᑦ ᓂᐅᕕᕐᕖᑦ ᐊᒻᒪᓗ ᑎᒦᑦ. ᑭᓯᐊᓂ, ᐃᓪᓗᓴᖓ 
ᑖᑦᓱᒪ ᐱᓇᓱᑦᑎᐅᑉ ᐸᕐᓀᑕᐅᓯᒪᒋᐊᖃᕋᔭᕐᑐᖅ ᓯᕗᓂᐊᒍᑦ.  

• ᐊᕕᑦᑐᑕᐅᓂᖏᑦ ᐃᑦᑕᑯᐃᑦ ᑕᕐᕋᒥ ᓴᓂᒃᑯᕕᒻᒨᑕᐅᔪᑦ ᐱᐅᓯᐅᒥᔭᐅᒋᐊᓖᑦ, ᐱᓗᐊᕐᑐᒥᒃ 
ᐃᓪᓗᐃᑦ ᐊᓇᕐᕋᕆᔭᐅᔪᑦ ᓴᓂᖏᑦ ᓱᒃᑯᓇᕐᑐᐃᑦ. ᐳᑯᑦᑕᐅᓂᖏᑦ ᑌᒣᑦᑐᐃᑦ ᐃᑦᑕᑯᐃᑦ 
ᓄᐃᑕᐅᒍᓐᓇᕋᔭᕐᒥᔪᑦ ᐃᑭᓪᓕᑎᕐᑕᐅᒋᐊᕐᑎᓗᒋᑦ ᐅᓄᕐᓂᖏᑦ ᓴᓂᒃᑯᕕᒻᒨᖃᕐᑕᐅᓲᑦ. 
ᐅᖃᕐᑕᐅᓚᐅᔪᒻᒥᔪᖅ ᓄᐃᑦᓯᒐᔭᕐᓂᖅ ᐱᖁᑎᒥᒃ ᐆᑦᑑᑎᒋᓗᒍ ᐊᑐᕆᐊᓪᓚᕋᑦᓭᑦ 
ᑲᑎᕐᓱᑕᐅᓯᒪᕕᖓ ᐃᓱᕐᕆᓇᕐᓂᓴᐅᑎᑦᓯᓚᕿᒐᔭᕐᑐᖅ ᐃᑦᑕᑯᐃᑦ ᓴᓃᑦ ᐊᕕᑦᑐᑕᐅᓂᖏᓐᓂᒃ.  

• ᐊᒥᓲᓂᕐᓭᑦ ᖃᐅᔨᓴᕈᑎᓂᒃ ᑭᐅᔪᑦ ᓈᒻᒪᓴᓚᐅᔫᑦ ᖃᓄᐃᓕᒋᐊᕈᑕᐅᒋᐊᖃᕐᓂᖏᓐᓂᒃ 
ᐱᐅᓯᐅᒥᑎᑦᓯᐅᑕᐅᓗᑎᒃ ᐊᐅᓚᑕᐅᓂᖏᑦ ᐊᑐᕈᓐᓇᕕᖏᑦ ᐃᓱᓕᓯᒪᔪᑦ ᐃᖏᕐᕋᐅᑎᕕᓃᑦ 
(ELVs), ᐅᓪᓗᒥ ᓴᓇᕐᕙᐅᖃᕐᑕᐅᓯᒪᔪᑦ ᓄᓇᓕᓕᒫᓂ ᐊᒻᒪᓗ ᑕᕐᕋᒥ ᓴᓂᒃᑯᕕᓐᓂ, 
ᐲᔭᕐᑕᐅᓯᒪᒐᑎᒃ ᐃᓗᓕᖏᑦ ᓱᒃᑯᓇᕐᑐᐃᑦ. 

• ᐃᓱᒫᓘᑕᐅᔪᑦ ᐅᖃᕐᑕᐅᖃᑦᑕᓚᐅᔫᑦ ᐊᕙᑎᐅᑉ ᐁᑦᑑᐱᔭᕐᑕᐅᕙᓐᓂᖓᓂᒃ ᑕᕐᕋᒥ ᓴᓂᒃᑯᕕᓐᓄᑦ. 
ᐃᒣᒍᓐᓇᓂᕋᕐᑕᐅᓚᐅᔫᑦ ᓄᓇᐅᑉ ᖄᖓ ᐃᑦᑕᑯᐃᑦ ᓴᓃᑦ ᓴᓇᕐᕙᓯᒪᕕᖏᑦᑕ ᐊᑖᓃᑦᑐᖅ 

ᐱᐅᓂᕐᓴᓄᑦ ᓯᑦᓯᑐᕇᒃᑯᓯᕐᑐᓯᒪᒋᐊᖃᕐᓂᕋᕐᑕᐅᓱᓂ, ᐱᓗᐊᕐᑐᒥᒃ ᓄᓇᐅᑉ 
ᐃᑭᐊᖓᓅᕐᖃᖏᓐᓂᓴᐅᓂᐊᕐᒪᑕ ᓱᒃᑯᓇᕐᑐᐃᑦ ᓄᓇᒥᒃ ᓱᔪᑦᑎᓯᖕᖏᓂᕐᓴᐅᓗᑎᒃ. 

ᓴᓇᓗᒋᑦ ᐅᕝᕙᓘᓐᓃᑦ ᐊᖏᓪᓕᑎᕐᓗᒋᑦ ᓴᓂᒃᑯᕖᑦ 
• ᑕᕐᕋᒥ ᓴᓂᒃᑯᕖᑦ ᐊᒥᓲᓂᕐᓭᑦ ᐱᕕᓕᒫᒥᓄᑦ ᑕᑕᒻᒪᑕ, ᓄᓇᓖᑦ ᑲᕙᒫᐱᖏᑦ ᐊᐱᕐᓲᔭᕐᑕᐅᔪᑦ 

ᑐᑭᓯᑎᑦᓯᓯᐊᖃᑦᑕᓚᐅᔫᑦ ᓴᓂᒃᑯᕕᖏᑦᑕ ᐊᖏᓪᓕᑎᕐᑕᐅᒋᐊᖃᓕᕐᓂᖏᓐᓂᒃ ᐅᕝᕙᓘᓐᓃᑦ ᓄᑖᑦ 
ᓴᓇᓗᒋᑦ. ᑭᖕᖒᒪᑦᓯᒍᑎᖏᑦ ᐱᓯᒪᖃᑦᑕᓚᐅᔫᑦ ᐃᒣᑦᑐᓄᑦ: ᐅᓪᓗᒥ ᓴᓂᒃᑯᕖᑦ ᓄᓇᓕᓐᓄᑦ 
ᖃᓂᓗᐊᓕᕐᑐᑦ (ᓄᓇᓕᒦᑦᑐᑦ ᐸᕝᕕᓗᐊᓲᒍᓕᕐᒪᑕ ᒪᒣᓪᓘᓱᑎᒃ ᐃᑯᐊᓚᓕᕐᒪᑕ ᓴᓃᑦ ᐅᕝᕙᓘᓐᓃᑦ 
ᐃᑯᐊᓪᓚᑕᐅᕐᖃᔦᕐᓯᒪᕙᓕᕐᓱᑎᓪᓗ); ᐊᖏᔪᕐᓛᓗᐃᑦ ᐊᒥᓱᐊᓗᐃᑦ ᓴᕕᕋᔭᕕᓃᑦ ᐃᑦᑕᑯᐃᑦ 
ᐃᓃᕈᓯᒪᒃᑫᕙᓕᕐᒪᑕ; ᐅᕝᕙᓘᓐᓃᑦ ᑕᒪᖏᒃ ᑲᑎᓕᕋᒥᒃ ᐱᕕᑦᓭᕈᕐᓯᒪᓐᓇᐸᓕᕐᓱᑎᒃ. ᓄᓇᓖᑦ 
ᑲᕙᒫᐱᖏᓐᓄᑦ ᐃᖏᕐᕋᐅᑎᕕᓃᑦ ᐃᓂᑦᓴᖃᑦᓯᐊᕈᓐᓀᑎᑦᓯᓯᒪᓂᖏᑦ ᐱᓗᐊᕐᑐᒥᒃ 
ᐃᓱᒫᓘᑕᐅᓕᕐᑐᑦ.  

ᓄᓇᓕᓐᓂ ᓯᖁᒥᓯᒪᔪᑦ ᐃᓪᓗᐃᑦ ᐱᖁᑎᖏᑦ ᐃᑯᒪᐅᑎᒨᕐᑐᑦ ᐋᕐᕿᓱᕐᑕᐅᕙᓪᓗᑎᒃ 
• ᕿᓄᒍᑕᐅᓚᐅᔫᖅ ᓄᐃᑕᐅᖁᔭᐅᑦᓱᓂ ᑭᒡᒐᑐᕐᕕᒃ, ᐆᑦᑑᑎᒋᓗᒍ ᓄᓇᓕᓐᓄᑦ ᐊᕐᕕᑕᕐᑐᖃᓲᒍᒻᒪᑦ 

ᒥᕐᓱᔫᓂᒃ ᓯᖁᒥᓯᒪᔪᓂᒃ ᐋᕐᕿᓱᐃᒋᐊᕐᑐᑐᒥᒃ, ᐃᓪᓗᐃᑦ ᐱᖁᑎᖏᑦ ᐃᑯᒪᐅᑎᒨᕐᑐᑦ 
ᓯᖁᒥᓯᒪᔪᑦ ᐋᕐᕿᓱᕐᑕᐅᕙᑦᑎᓗᒋᑦ, ᐊᑐᕈᓐᓇᓂᖏᑦ ᓯᕗᒧᐊᒃᑲᓂᕐᑎᓗᒋᑦ, ᐊᒻᒪᓗ 
ᐃᓪᓗᒥᐅᖃᑎᒌᑦ ᓂᐅᕕᕋᕐᐸᓂᖏᑦ ᓄᑖᓂᒃ ᐃᑯᒪᐅᑎᒨᕐᑐᓂᒃ ᐃᓪᓗᐃᑦ ᐱᐅᒃᑯᑎᖏᓐᓂᒃ 
ᐃᑭᓪᓕᑎᕐᓗᒋᑦ. ᑖᓐᓇ ᓱᒐᓗᓗᐊᕐᑎᓯᑦᑌᓕᒍᑎᑦᓴᖅ ᐃᑭᓪᓕᑎᕆᐅᑕᐅᒐᔭᕐᒥᔪᖅ ᐃᒋᑕᐅᔪᓂᒃ, 
ᐱᓗᐊᕐᑐᒥᒃ ᑕᕐᕋᒥ ᓴᓂᒃᑯᕕᓐᓅᖃᕐᑐᓂᒃ ᐅᓐᓃᓄᓇ ᑕᑕᑦᓴᓕᕐᑐᑦ 
ᐱᑕᑦᓯᑐᕆᐊᓪᓚᖏᓐᓂᓴᐅᒐᔭᕐᒪᑕ.  

• ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓴᖅ ᐱᓇᓱᒐᖅ ᓄᐃᑕᐅᒐᔭᕐᑐᖅ ᐱᒋᐊᕐᕕᓕᓚᖓᑎᓪᓗᒍ 
ᒪᓂᔨᓯᒪᓂᕐᒥᒃ ᑖᑦᓱᒥᖓ ᓯᖁᒥᓯᒪᔪᕐᓂᐊᕕᒻᒥᒃ ᑭᒡᒐᑐᕐᕕᒥᒃ ᐊᑕᐅᓯᕐᒧᑦ ᓄᓇᓕᒧᑦ ᓯᕗᓪᓕᐹᒥ. 

ᓄᐃᑎᕐᓗᒋᑦ ᐅᑎᕐᕕᐅᑕᕈᓐᓇᑐᑦ ᒪᑭᑕᒐᓱᐊᕈᑎᑦᓴᓄᑦ ᐱᓇᓱᒉᑦ 
• ᐊᒥᓲᖕᖏᑐᑦ ᐃᓚᐅᔪᑦ ᐅᖃᖃᑦᑕᓚᐅᔫᑦ ᐃᓱᒪᒋᔭᐅᒍᓐᓇᓂᖓᓂᒃ ᐅᑎᕐᕕᐅᑕᕈᓐᓇᑐᒥᒃ 

ᒪᑭᑕᒐᓱᐊᕈᑎᑦᓴᒥᒃ, ᐃᓅᑉ ᐊᑕᐅᓯᐅᑉ ᐃᒋᑕᖓ ᐱᑖᕆᔭᐅᖃᑦᑕᑎᓪᓗᒍ ᐊᓯᐊᓄᑦ ᐃᓄᒻᒧᑦ, 
ᐊᒻᒪᓗ ᐃᑭᓪᓕᑎᕐᓯᒪᒍᓐᓇᓯᓗᒋᑦ ᑖᕗᖓᓕᒫᖅ ᐅᑎᕐᑎᑕᐅᕐᖃᔭᖕᖏᑐᑦ ᐊᒻᒪᓗ ᐊᑐᕈᓐᓇᕕᖏᑦ 
ᐃᓱᓕᔪᑦ ᓂᐅᕕᐊᑦᓴᕕᓃᑦ ᐊᒻᒪᓗ ᐴᕐᑐᓯᒪᐅᑎᖏᑦ. ᐱᓇᓱᒉᑦ ᑐᖕᖓᕕᓖᑦ ᑖᑦᓱᒥᖓ 
ᐱᑦᔪᑎᓖᑦ ᓄᐃᑕᐅᒍᓐᓇᕋᔭᕐᑐᑦ, ᐆᑦᑑᑎᒋᓗᒍ, ᐊᑐᕐᓗᒋᑦ ᐃᓪᓓᒍᑎᑦᓴᔦᑦ ᐊᒥᐊᒃᑯᕆᔦᑦ 
ᐊᑐᕐᑕᐅᓚᖓᒍᓐᓀᑐᑦ ᓴᓇᒍᑕᐅᒍᓐᓇᓯᓗᑎᒃ ᐃᓂᕐᑕᐅᒋᐊᓪᓚᓗᑎᒃ ᓯᒫᓐᑎᑦᓴᖑᕐᑕᐅᓗᑎᒃ 
ᐅᕝᕙᓘᓐᓃᑦ ᐃᑭᐊᕐᒥᐅᑕᑦᓴᖑᕐᑕᐅᓗᑎᒃ. 

• ᐃᓚᐅᔪᑦ ᐃᓚᖏᑦ ᓄᓇᕕᒻᒥ ᐃᓂᕐᓯᕕᖁᑎᖃᕈᒪᔪᑦ ᓄᑕᐅᓪᓕᑎᕆᕕᒻᒥᒃ ᐊᑐᕋᑦᓴᖑᐃᕕᒻᒥᒃ 
ᐊᒻᒪᓗ ᓄᐃᑎᕐᐸᓗᒋᑦ ᓂᐅᕕᐊᑦᓭᑦ ᓂᐅᕐᕈᑕᐅᕙᓪᓗᑎᒃ ᓄᓇᓕᓕᒫᑦ ᓯᓚᑖᓃᑦᑐᓄᑦ.  

ᒥᑭᓪᓕᑎᕐᓗᒋᑦ ᑕᕝᕙᓂᑦᓭᓇᖅ ᐱᒋᐊᕐᕕᐅᔪᒥ 
• ᓂᐅᕕᐊᕆᔦᑦ ᐊᖏᔪᕐᓓᑦ ᓄᓇᕕᒻᒥ ᓂᐅᕕᕐᕕᓄᑦ ᒥᑭᓪᓕᑎᕆᓯᒪᒍᓐᓇᑐᑦ ᐴᕐᑐᓯᒪᐅᑎᓂᒃ 

ᐊᐅᓪᓚᑎᑦᓯᖏᓐᓂᒥᓂ ᐊᒻᒪᓗ ᐊᑭᑭᓪᓕᑎᓕᐅᒥᓚᕿᓗᒋᑦ ᓂᐅᕕᐊᕆᔭᐅᓗᑎᒃ ᐊᑭᖏᑦ 
ᓄᓇᓕᒦᑦᑐᓄᑦ. 

• ᓂᕿᓂᒃ ᐊᓯᐸᓐᓂᖅ ᑕᑯᓐᓇᑕᐅᓚᐅᔫᖅ ᐱᒻᒪᕆᐅᑦᓱᓂ ᐊᓯᐸᓐᓂᐅᕙᒋᐊᖓ ᐊᒻᒪᓗ 
ᐃᓱᒪᒋᔭᐅᔪᑦᓴᐅᓱᓂ ᐃᓕᔭᐅᒐᔭᕐᓂᖓ ᐸᕐᓀᒍᑎᒧᑦ. ᓂᕿᓂᒃ ᓱᒃᑯᑎᑦᓯᑌᓕᓂᖅ 
ᐅᖃᐅᓯᕆᔭᐅᓚᐅᔫᖅ ᐃᓕᒪᑎᑕᐅᔪᑦᓴᐅᓂᖓ ᐃᖏᕐᕋᓯᑎᑕᐅᓕᕐᐸᑦ ᒪᓕᒐᖅ 14.  

ᐸᔨᔭᑦᓴᖑᕈᓐᓇᓯᑎᓗᒋᑦ ᐃᓪᓗᓕᐅᕐᑏᑦ 
• ᖃᓄᐃᓕᒋᐊᕈᑕᐅᒋᐊᓖᑦ ᐃᓪᓗᓕᐅᕐᑏᑦ ᑲᒪᓂᕐᓴᐅᒋᐊᖃᕐᓂᖏᑦ ᐃᑦᑕᑯᒥᓂᒃ ᑕᕐᕋᒥ 

ᓴᓂᒃᑯᕕᓐᓅᙯᕙᓐᓂᖏᑦ. ᐊᑭᑭᓐᓂᐹᕐᓯᐅᕈᑏᑦ ᐃᓗᓕᖃᕈᓐᓇᑐᑦ ᒪᓕᒐᕐᓂᒃ ᐃᓪᓗᓕᐅᕐᑏᑦ 
ᐅᑎᕐᑎᓯᒋᐊᖃᕐᓂᖏᓐᓂᒃ ᓱᓇᑐᐃᓐᓇᓂᒃ ᓴᓂᖕᖑᑎᑕᒥᓂᒃ ᐊᒻᒪᓗ ᐊᑐᖕᖏᓗᐊᕈᑎᒥᓂᒃ 
ᐃᓪᓗᓕᐊᑦᓴᓂᒃ ᓄᓇᓕᓐᓄᑦ ᕿᒣᓐᓇᖃᔭᖕᖏᑕᒥᓂᒃ (ᖃᓄᑐᐃᓐᓇᖅ 
ᐱᐅᓕᐊᕋᑦᓴᖑᕐᑎᓂᐊᖕᖏᑕᒥᓂᒃ) 

• ᐊᒥᓱᑦ ᐅᖃᐅᓯᐅᓚᐅᔫᑦ ᐃᖏᕐᕋᓯᑎᑕᐅᓂᖓᓄᑦ ᒪᓕᒐ 13 ᐊᒻᒪᓗ ᐱᒻᒪᕆᐅᓂᖓ 
ᓱᕐᖁᐃᑕᐅᑎᑕᐅᒋᐊᓪᓚᓱᓂ. ᑲᑎᒪᔩᑦ ᕿᒥᕐᕈᑐᑦ ᑖᑦᓱᒥᖓ ᒪᓕᒐᕐᒥᒃ ᓇᓪᓕᑳᕐᕕᖃᕈᓐᓇᑐᑦ 
ᐊᑦᔨᒌᖕᖏᑐᓂᒃ ᐊᓯᒋᓕᐅᑎᓯᒪᒍᓐᓇᑐᓂᒃ, ᑭᓯᐊᓂ ᐱᕕᑦᓴᖅ ᓄᐃᑕᐅᑎᓗᒍ ᖃᕆᑕᐅᔭᒃᑯᑦ 
ᓄᐃᑕᑎᑦᓯᕕᒃ ᓇᓂᔨᓂᕐᓄᑦ ᐊᒻᒪᓗ ᒪᓂᔨᓂᕐᓄᑦ ᐃᓪᓗᓕᐅᕐᑐᑦ ᐊᒥᐊᒃᑯᖏᓐᓂᒃ ᓯᕗᓪᓕᐹᒥ 
ᐅᓂᖔᕐᓇᑐᖁᑎᒋᔭᐅᓚᐅᔫᖅ, ᐊᒻᒪᓗ ᐅᒥᐊᕐᕈᐊᑰᕐᑐᑦ ᐴᕌᓗᖔᖏᑦᑕ ᐊᑐᕐᑕᐅᖔᕐᐸᑐᑦᓴᐅᓂᖏᑦ 
ᓴᓇᒐᑦᓭᑦ ᐃᓕᒃᑰᑎᕐᑐᓂᒃ ᐴᕐᑐᓯᒪᕙᒍᓐᓀᑎᓗᒋᑦ. (ᒪᓕᒐᖅ 14). 

ᐊᑐᕐᑕᐅᒍᓐᓀᑎᓗᒋᑦ ᐊᑕᐅᓯᕕᓪᓗᑎᒃ ᐊᑐᕐᕕᓖᑦ ᓂᐅᕕᐊᑦ ᐴᖏᑦ 
• ᖃᐅᔨᓴᐅᑎᓂᒃ ᑭᐅᔪᑦ ᑕᑕᒥᓐᓇᑐᐃᓐᓇᓚᐅᔫᑦ ᓴᐳᑦᔨᓯᒪᓂᖏᑦ ᐊᑐᕐᑕᐅᒍᓐᓀᑎᑕᐅᒐᔭᕐᓂᖏᓐᓂᒃ 

ᐃᓪᓓᒍᑎᑦᓴᔦᑦ ᓂᐅᕕᐊᑦ ᐴᖏᑦ ᐊᒻᒪᓗ, ᓄᓇᓕᒥᓂ ᒪᓕᒐᖅ ᐊᑐᓕᕇᕐᒪᑦ, ᐃᓚᖏᑦ ᑖᑦᓱᒥᖓ 
ᓱᖏᐅᓐᓂᖃᓕᕇᕐᓱᑎᒃ.  

4. ᐃᓱᓕᑎᑦᓯᐅᑏᑦ 
 

ᑲᑎᑦᓱᑎᒃ, 25 ᑭᒡᒐᑐᕐᑏᑦ ᐱᓯᒪᔪᑦ 19-ᓂᑦ ᑎᒥᓂᑦ ᐅᕝᕙᓘᓐᓃᑦ ᐱᓇᓱᕝᕕᓂᑦ ᐃᓕᒃᑰᑎᕐᑐᓂᑦ 
ᑕᕝᕙᓂᑦᓭᓇᖅ ᑎᒥᒥᑦ ᑲᑎᔭᐅᖃᑦᑕᓚᐅᔫᑦ ᑐᕌᕐᕕᐅᔪᑦ ᑐᑭᓯᓂᐊᕐᑕᐅᑎᓪᓗᒋᑦ, 52 ᐃᓄᐃᑦ ᑭᐅᓚᐅᔫᑦ 
ᖃᐅᔨᓴᕈᑎᒥᒃ, 6 ᓯᕙᓂᓚᐅᔫᑦ ᐃᓄᐃᑦ ᓈᓚᐅᑎᒃᑰᑎᑕᐅᑎᓪᓗᒋᑦ, 5 ᐊᓪᓚᓚᐅᔫᑦ Facebook-ᑯᑦ 
ᑕᑯᑦᓴᐅᒌᕐᑐᑯᑦ ᐃᓄᐃᑦ ᑲᑎᒪᑎᑕᐅᑎᓪᓗᒋᑦ ᐊᒻᒪᓗ 23 ᑕᑯᓐᓇᓚᐅᔪᑦᓱᑎᒃ. ᐊᒻᒪᓗ, ᐊᓯᖏᑦ 
ᓈᓚᐅᑎᒥᒃ ᓈᓚᓚᐅᔪᑦᓱᑎᒃ ᐊᒻᒪᓗ ᑕᑯᓐᓇᓱᑎᒃ Facebook-ᑯᑦ ᑕᑯᑦᓴᐅᒌᕐᑐᑎᒍᑦ ᖃᐅᔨᓴᕐᓂᖃᕐᑎᓗᒍ 
ᑭᖑᓂᖓᓂ. 

ᑕᒪᒃᑯᐊ ᐃᓚᐅᕕᐅᑦᓯᐊᖃᑦᑕᓚᐅᔪᒻᒪᑕ ᐃᓄᐃᑦ ᑐᑭᓯᓂᐊᕐᑕᐅᓂᖏᑦ ᖃᐅᔨᒍᑕᐅᓚᐅᔫᑦ 
ᑲᒪᖃᑕᐅᒍᒪᓂᓪᓚᕆᖏᓐᓂᒃ ᐱᐅᓴᕐᑕᐅᓂᖓᓂ ᓴᓃᑦ ᐃᑦᑕᑯᐃᑦ ᐊᐅᓚᑕᐅᓂᖏᓐᓂᒃ ᐊᑕᐅᓯᐅᑦᑎᑐᑦ 
ᐊᒻᒪᓗ ᑎᒦᑦ ᓄᓇᕕᒻᒥ. ᑖᒃᑯᐊ ᑐᓴᕐᑎᓯᐅᑏᑦ ᑕᑯᑦᓴᐅᑎᑦᓯᔫᒐᓗᐊᑦ ᐅᖃᐅᓯᕆᔭᐅᖃᑦᑕᓚᐅᔫᓂᒃ 
ᐱᐅᓭᒍᑎᑦᓴᑦ ᐊᐅᓚᑦᓯᓂᕐᓂᒃ ᐱᑦᔪᑕᐅᑎᓗᒋᑦ, ᐊᒥᓱᑦ ᐅᖃᐅᓯᕆᔭᐅᔪᑦ ᐱᔭᐅᖃᑦᑕᓚᐅᔫᑦ 
ᓈᒻᒪᓯᐊᖃᑦᑕᓚᐅᔫᑦ ᐃᓕᖓᔪᑦ ᐱᐅᓂᖏᓐᓄᑦ ᒪᓕᒉᑦ ᐊᒻᒪᓗ ᑐᕌᒉᑦ ᐱᔭᐅᒐᓱᐊᕐᑐᑦ. 
ᓇᓗᓀᕐᑕᐅᓚᐅᔫᖅ ᐸᕐᓀᒍᑎᐅᑉ ᐋᕐᕿᓱᕐᓯᒪᑦᓯᐊᕆᐊᖓ ᐊᒻᒪᓗ ᐱᒐᓱᐊᑦᓯᐊᕈᑕᐅᒋᐊᖓ, 
ᑌᒣᓕᖓᒋᐊᖃᕋᓗᐊᕐᓱᓂᓗ. ᐊᒥᓱᑦ ᐃᓚᐅᔪᑦ ᑐᓴᐅᒪᑎᑕᐅᖏᓐᓇᕈᒪᒋᐊᒥᒃ ᑐᓴᕐᑕᐅᑎᑦᓯᓚᐅᔫᑦ 
ᖃᓄᐃᓕᕙᓪᓕᐊᒍᑕᐅᓂᖓᓂᒃ ᐃᖏᕐᕋᑎᑕᐅᓕᕐᐸᑕ ᒪᓕᒉᑦ, ᑌᒣᓕᓯᒪᓂᖏᓪᓗ ᓱᓪᓕᑎᑦᓯᐅᑕᐅᑦᓱᑎᒃ 
ᐱᒻᒪᕆᐅᓂᖏᓐᓂᒃ ᒪᓕᒐᖅ 19 ᐊᒻᒪᓗ 20 ᓱᕐᖁᐃᓇᑦᓯᐊᕆᐊᖃᕐᓂᖏᓐᓄᑦ ᑲᒪᒋᔭᐅᑦᓯᐊᓗᓂ ᐊᒻᒪᓗ 
ᐃᔨᕐᑐᐊᖃᕐᕕᐅᒍᓐᓀᓗᓂ ᐱᕙᓪᓕᐊᑎᑕᐅᒋᐊᖃᕐᓂᖓ. 

ᑫᐋᔩ ᖃᓄᐃᓕᒋᐊᒍᑎᖃᕈᒪᑦᓯᐊᑐᖅ ᐅᖃᐅᓯᕆᔭᐅᖃᑦᑕᓚᐅᔫᓂᒃ ᐊᒻᒪᓗ ᐃᓕᔨᒋᐊᓛᕐᓱᓂ ᑖᒃᑯᓂᖓ 
ᐆᑦᑐᕋᐅᑎᒧᑦ ᐸᕐᓀᒍᑎᒧᑦ ᓄᐃᓚᕿᓗᒋᑦ ᐱᐅᓂᕐᓭᑦ ᓄᑕᐅᓪᓕᑎᕐᑕᐅᒍᑎᖏᑦ, ᑐᔫᑕᐅᓛᕐᑐᑦ RECYC-
QUEBEC-ᒧᑦ ᐱᓇᓱᐊᕈᓯᕐᓂ ᓯᕗᓂᑦᑎᓂ ᓈᒻᒪᒪᖔᑕ ᕿᒥᕐᕈᔭᐅᒋᐊᖃᕐᒪᑕ. ᑌᒣᒋᐊᖃᕐᓂᕃᓂᖓᓄᑦ 
ᐊᕙᑎᐅᑉ ᐱᐅᓂᖓᓄᑦ ᐱᖁᔭᐅᑉ, ᑖᒃᑯᐊ ᑐᑭᓯᓂᐊᕐᓂᓄᑦ ᑐᓴᕐᑎᓯᐅᑏᑦ ᐃᓄᓐᓄᑦ 
ᑕᑯᔭᑦᓴᖑᕐᓯᒪᔭᐅᔪᑦ ᑫᐋᔩᑉ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᓂ. 

ᐃᓚᒋᐊᕈᑎᒃ 1 - Facebook-ᑯᑦ ᑕᑯᑦᓴᐅᒌᕐᑐᓂᒃ ᑕᑯᓐᓇᑎᑦᓯᐅᑎᒧᑦ ᐃᓚᐅᔪᑦ ᑭᑎᑕᐅᒍᑎᖏᑦ 

ᐃᓚᒋᐊᕈᑎᒃ 1—ᖃᐅᔨᔭᐅᓚᕿᔪᑦ ᖃᕆᑕᐅᔭᒃᑯᑦ ᖃᐅᔨᓴᐅᑎᑎᒍᑦ (ᖃᓪᓗᓈᕐᑎᑐᑦ ᑭᓯᐊᓂ) 



17 
 

 

 

 



18 
 

 

 



19 
 

 

 



20 
 

 

 



21 
 

 

 

 



22 
 

 

 



23 
 

 

 



24 
 

 

 

 


	ᓀᓪᓕᑎᕐᓯᒪᔪᑦ ᓇᓗᓀᕐᑕᐅᒍᑎᖏᑦ
	1. ᑐᓴᕐᑎᓯᕐᖄᕈᑏᑦ
	2. ᐃᓄᓐᓂᒃ ᑐᑭᓯᓂᐊᕐᓃᑦ
	2.1 ᑐᑭᓯᓂᐊᕐᓃᑦ ᑲᔪᑎᑕᐅᓂᖏᑦ
	2.2 ᑐᑭᓯᐅᑎᑦᓭᑦ ᐃᕐᐹᑎᕐᑕᐅᓂᖏᑦ
	2.3 ᐃᓄᓐᓂᒃ ᑐᑭᓯᓂᐊᕐᓂᓄᑦ ᐱᐅᒃᑯᑏᑦ ᐊᒻᒪᓗ ᐱᓇᓱᐊᕐᑌᑦ
	ᑐᑭᓯᑎᑦᓯᒋᐊᕈᑎᒃ ᑕᑯᓐᓇᕋᑦᓴᖅ ᐊᒻᒪᓗ ᐸᕐᓀᒍᑎᒥᒃ ᑐᑭᓯᑎᑦᓯᐅᑏᑦ ᓀᓪᓕᑎᕐᓯᒪᔪᑦ
	ᑐᑭᓯᓂᐊᕐᓂᓄᑦ ᑐᕌᕐᑕᐅᔪᑦ
	ᐅᖓᓯᑦᑐᒦᑦᑐᓂᒃ ᐃᓄᓐᓂᒃ ᑐᑭᓯᓂᐊᕐᓂᓄᑦ ᑲᑎᒪᑎᑦᓯᓃᑦ
	ᓴᓂᓐᓂᒃ ᐃᑦᑕᑯᓂᒃ ᐊᐅᓚᑦᓯᓂᕐᓄᐊᖓᔪᓂᒃ ᖃᐅᔨᓴᕐᓂᖅ


	3. ᐃᓱᒪᒋᔭᐅᔪᓂᒃ ᓀᓪᓕᑎᕐᓯᒪᔪᑦ ᑐᑭᓯᓇᕐᑎᓯᐅᑏᑦ
	ᑫᓪᓗᑐᕐᓗᒋᑦ ᓄᓇᓖᑦ ᐊᕐᖁᑎᒋᓗᒋᑦ ᐃᑉᐱᒍᓱᓕᕐᑎᓯᒋᐊᕐᓃᑦ ᐊᒻᒪᓗ ᐅᕕᒃᑫᑦ ᑲᒪᖃᑕᐅᓂᖏᑦ
	ᓯᓚᑐᐃᓐᓇᒥ ᐃᑯᐊᓚᓐᓯᓃᑦ ᐊᓯᖔᖏᓐᓄᑦ ᐊᓯᑦᔨᓗᒋᑦ
	ᓱᔪᓲᑦᓴᔭᓄᑦ ᐊᒻᒪᓗ ᐱᕈᕐᓰᕕᓐᓂᒃ ᓄᐃᑎᕆᓂᕐᓄᑦ ᐱᓇᓱᒉᑦ
	ᐅᑎᕐᑎᑕᐅᓂᖏᑦ ᐊᑐᕆᐊᓪᓚᕋᑦᓭᑦ ᐃᑦᑕᑯᐃᑦ
	ᓄᐃᑎᕐᓗᒋᑦ ᓴᓇᕐᕓᓯᒪᕕᑦᓴᒋᐊᓪᓓᑦ
	ᑫᓪᓗᑐᐃᓂᖅ ᐊᑐᕆᐊᓕᕐᕿᒍᓐᓇᓂᕐᓂᒃ
	ᐱᐅᓯᒋᐊᕐᓗᒋᑦ ᐊᐅᓚᑕᐅᓂᖏᑦ ᓴᓂᒃᑯᕖᑦ
	ᓴᓇᓗᒋᑦ ᐅᕝᕙᓘᓐᓃᑦ ᐊᖏᓪᓕᑎᕐᓗᒋᑦ ᓴᓂᒃᑯᕖᑦ
	ᓄᓇᓕᓐᓂ ᓯᖁᒥᓯᒪᔪᑦ ᐃᓪᓗᐃᑦ ᐱᖁᑎᖏᑦ ᐃᑯᒪᐅᑎᒨᕐᑐᑦ ᐋᕐᕿᓱᕐᑕᐅᕙᓪᓗᑎᒃ
	ᓄᐃᑎᕐᓗᒋᑦ ᐅᑎᕐᕕᐅᑕᕈᓐᓇᑐᑦ ᒪᑭᑕᒐᓱᐊᕈᑎᑦᓴᓄᑦ ᐱᓇᓱᒉᑦ
	ᒥᑭᓪᓕᑎᕐᓗᒋᑦ ᑕᕝᕙᓂᑦᓭᓇᖅ ᐱᒋᐊᕐᕕᐅᔪᒥ
	ᐸᔨᔭᑦᓴᖑᕈᓐᓇᓯᑎᓗᒋᑦ ᐃᓪᓗᓕᐅᕐᑏᑦ
	ᐊᑐᕐᑕᐅᒍᓐᓀᑎᓗᒋᑦ ᐊᑕᐅᓯᕕᓪᓗᑎᒃ ᐊᑐᕐᕕᓖᑦ ᓂᐅᕕᐊᑦ ᐴᖏᑦ

	4. ᐃᓱᓕᑎᑦᓯᐅᑏᑦ

